
MINUTI

Il-Minuti tal-Laqgħa Nru 19 li saret fis-6 ta’ Diċembru 2023 kienu approvati.

DISKUSSJONI DWAR L-IMPJIEG TAS-SOCIAL WORK PROFESSIONALS FL-ASSENZA TA’ BIŻŻEJJED SOCIAL WORKERS

IĊ-CHAIRPERSON (Onor. Katya De Giovanni): Nilqa’ lill-Onor. Albert Buttigieg li ġie appuntat fuq dan il-Kumitat. Ngħaddu mill-ewwel għad-diskussjoni tal-lum, fejn se nitrattaw l-impjieg tas-social work professionals fl-assenza ta’ biżżejjed social workers u l-ewwel mistednin huma s-Social Work Professions Board. Għandna magħna lis-Sur Mike Orland, is-Sinjura Ingrid Baldacchino, is-Sinjura Maria Mercieca u lil Dr Anita Giordmaina. Nistedinkom tgħidulna ftit fuq din is-sitwazzjoni u x’inhuma l-fehmiet tagħkom u kif nistgħu bħala Kumitat inwasslu x-xewqat u l-ħsebijiet tagħkom. 

IS-SUR MIKE ORLAND (Chairperson tas-Social Profession Board): Sinjura President, ħalli nagħtikom ftit deskrizzjoni żgħira fuq dik li hija l-ħidma tagħna bħala Social Work Profession Board. Aħna l-bord regolatorju tal-professjoni. Fdat f’idejna hemm dawk li huma l-warrants tal-professjonisti, imma hemm ukoll xogħol li matul iż-żmien żviluppa u li jirrikjedi l-intervent tal-Bord anke qabel ma wieħed jingħata l-warrant. Għandek in-nies li jiggradwaw mill-Università bħala social workers li jibdew il-perkors tagħhom fil-ħidma. Illum, bħala Bord, nirregolaw u nagħtu l-opinjoni tagħna lil ħafna nies barranin, li ġieli japplikaw fostna sabiex jaħdmu f’din il-professjoni, u allura l-għan tagħna fil-parti inizjali tal-kuntratti li jagħmlu hu li ngħidulhom jekk il-kwalifiċi tagħhom humiex validi sabiex attwalment ikunu jistgħu jaħdmu bħala social workers. 

Aħna niċċekkjaw l-entry level academic qualifications tagħhom u minn hemmhekk inkunu nistgħu nagħtuhom il-go ahead biex japplikaw. Dan jirraserena lil min qed jimpjegahom li fil-verità għandu miegħu nies li għandhom background validu fl-istudji tagħhom u allura l-perkors tagħhom f’dik li hija progressjoni tax-xogħol se twassalhom sabiex wara sentejn jaħdmu taħt superviżjoni jkunu jistgħu jieħdu l-warrant tagħhom. Issa rigward il-warrant dan huwa regolat mil-liġi u jagħti ċans lil kull ħaddiem li jibda jagħmel funzjonijiet oħra, bħal dawk ta’ superviżjoni. Ovvjament meta inti diġà għamilt sentejn taħdem u ħdimt taħt superviżjoni, jagħtik iċ-ċans li b’xi mod jew ieħor tkun tista’ tagħmel mentoring and you supervise lil ħaddieħor fil-ħidma tiegħu. 

F’Novembru li għadda kellna warrant ceremony li ssir, bejn wieħed u ieħor, darba kull sentejn. Il-warrants kienu qegħdin jingħataw matul il-perkors meta kien hemm bordijiet, kemm ta’ qabilna kif ukoll aħna, u tajna 74 warrant lill-ħaddiema fis-social work. Dawn kienu kollha ħaddiema li għamlu s-sentejn tagħhom taħt superviżjoni. Kien hemm min ġab il-warrant f’Lulju tal-2021 peress li jsir fuq sentejn. U dik hija l-persuna li ma laħqitx il-batch taċ-ċerimonja ta’ qabel, jiġifieri sa Ottubru li għadda. Kif għedt tajna 74 warrant li minnhom kien hemm 14 lill-persuni barranin li ngħataw il-warrant għax issodisfaw il-kriterji listed fil-liġi Maltija. Trid tagħmel sentejn jew l-ekwivalenti għal min jaħdem bir-reduced hours jew joħroġ bil-maternity leave u jerġa’ jidħol lura fil-professjoni. 

Il-bord jippronunzja ruħu fuq claims u inkjesti li jinqalgħu matul iż-żmenijiet dwar il-kondotta ta’ xi professjonist jew ieħor. Tajjeb ngħidu li l-Bord jirregola lis-social workers, jiġifieri n-nies kollha l-oħra mhumiex regolamentati sakemm mhumiex professjonisti li għandom bordijiet oħra li jirregolawhom bħalma hemm fil-psikoloġija u l-psikoterapija. Huwa tajjeb li kulħadd, bħala professjoni, għandu l-mezz ta’ kif jirregola lilu nnifsu. Dan iħalli f’vakuum lil dawn in-nies l-oħra li jaħdmu f’xogħlijiet oħra qrib is-social workers, però li mhumiex regolamentati bl-ebda professional board li jista’ jiġbdilhom l-attenzjoni dwar il-ħidma tagħhom. 

Xi ħaġa li osservajna fil-ħidma tagħna hija n-nuqqas ta’ guidelines. Jien u Dr Giordmaina kollha kemm aħna għadna in the field u naħdmu mal-kollegi tagħna. Il-Bord ipprova jsib - sabiex insaħħu l-professjoni tagħna - xi forma ta’ density li għandna bżonn bħala social workers fuq il-postijiet tax-xogħol tagħna imma ma jeżistu l-ebda guidelines. Forsi min hu midħla tal-professjoni tan-nursing jaf li f’ċerti wards jew ma’ numru ta’ pazjenti jrid ikollok ċertu ammont ta’ nurses. Imma fuq social workers m’hemmx gwida partikolari. Nista’ ngħid dik li hija gwida Amerikana, fejn l-Amerika jgħidulek li hemm madwar 650,000 social worker għal popolazzjoni ta’ madwar 334 miljun ruħ. Mela bħala densità ta’ social workers għandek 200 għal kull 100,000 persuna. 

Mill-ftit stħarriġ li għandna - għax il-warrant sal-lum jingħata meta inti ġġibu u ma kienx hemm mod ta’ kif terġa’ tirreġistra għalih – u se nispjega aktar tard dwar kif se nbiddluha din il-ħaġa nista’ ngħid li aħna għandna bejn 450 u 500 registered social worker. Wieħed irid iqis ukoll li għandna nies li qegħdin fl-akkademja, nies li llum huma rtirati u li dawn, sfortunatament, mhumiex joffru s-servizz tagħhom on the ground. Mela jekk nagħmlu a rough estimate fuq il-popolazzjoni ta’ Malta llum, nistgħu ngħidu li għandna madwar 100 social worker għal kull 100,000 persuna! Però kif qed ngħid m’hawnx guidelines partikolari u allura wieħed ma jistax jgħid li qegħdin fuq jew qegħdin taħt għax wieħed irid jara r-ranges kollha.  

Xi ħaġa oħra li tajjeb ngħidu hija li bħala Bord dejjem ninsistu li r-rispett lejn il-professjoni tista’ tgħin biex tagħtina aktar ċans li nħajru lin-nies hemm barra. Aħna nafu li bħalissa l-helping professionals forsi mhumiex on top of what students aim to, at what youths aim to, or to reach to, jiġifieri jista’ jkun li b’dan il-mod nipprovaw naraw x’nistgħu nagħmlu biex inħajru aktar nies jagħżlu din il-professjoni. Qegħdin nipprovaw nesploraw ħafna avenues, fosthom li nagħmlu kampanja. Kellna ċans niktbu fuq il-professjoni tagħna fil-magazine tas-Sagħtar. Ktibt artiklu jien biex inħajru studenti tal-Form 1 u tal-Form 2. Inutli tagħmel ċerta reklamar għal min qiegħed Form 5 jew on the university campus għax dawk ikunu diġà għażlu il-course tagħhom. Għalhekk il-catchment irid ikun aktar b’saħħtu u aktar kmieni. F’dinja ta’ youtubers diffiċli tfiehem li tidħol f’helping profession bil-pagi li huma. Irridu nammettu li l-pagi mhumiex l-aktar pagi għoljin, speċjalment at entry point, u dan jagħmilha ftit diffiċli biex wieħed jattira minn dak il-lat aktar nies lejn il-professjoni. 

IĊ-CHAIRPERSON: Hawn rimarki jew mistoqsijiet? L-Onor. Ivan Bartolo. 

ONOR. IVAN BARTOLO: L-ewwel nett prosit lil kull wieħed u waħda minnkom tax-xogħol kollu li tagħmlu. Reklamar naraw mhux ħażin imma naħseb li l-kelma tagħmel effett akbar. Jien niltaqa’ ma’ ħafna nies li jużaw dan is-settur u mhux l-ewwel darba li jeħduha kontra tali social worker li jkun qiegħed jagħmel xogħlu. U dan jaqta’ qalb in-nies għax il-kelma tiġri. Dan bħall-politika, jiġifieri biex titħajjar tidħol fil-politika jrid ikollok il-vokazzjoni bħal kull ħaġa oħra. Semmejt ukoll il-flus u għandek raġun u naqbel miegħek, imma aktar mill-flus, naħseb li l-pajjiż mhux jattira biżżejjed nies f’dan il-qasam. Naħseb l-Università qed tagħmel sforz imma hemm xi ħaġa nieqsa għax kemm qed joħorġu social workers kull sentejn? 

Inti semmejt dik iċ-ċifra li taħsdek imma naħseb li rridu naħdmu ħafna aktar. Hemm xi ħaġa li taqta’ l-qlub. Pereżempju, ġieli tisma’ stejjer fejn jifqgħulhom it-tyres, eċċ. U żgur li dawn ma jagħmlux kuraġġ lil min jixtieq jidħol f’din il-professjoni. Nuri s-solidarjetà u nispera li b’dan il-messaġġ nuru solidarjetà għax din hija xi ħaġa li mhijiex aċċettabbli u ta’ min jitkellimha. Nispera li din il-kelma toħroġ hemm barra għax social worker li tagħti ħajjitha għal ħaddieħor irridu nuru gratitudni lejha, anke bħala Parlamentari, u għax-xogħol li tagħmel. 

DR ANITA GIORDIMAINA (Social Work Profession Board): Hekk hu. Però, bħalma lkoll nafu madwar din il-mejda, il-kelma l-ħażina tiġri ħafna aktar mit-tajba. Ovvjament kien hemm successful stories u dawn rajniehom u missejniehom b’idejna. Però, ovvjament il-complaints li jkollna u li jiġu formalment għax tgergir nisimgħu imma to take it to the next level wieħed iżomm lura. Il-complaints li kellna kienu minimi. Naħseb li bħala Social Work Profession Board nafu kemm il-professjoni qed tissarraf fi frott u f’ġid lejn is-soċjetà, u aħna qed nagħmlu l-almu tagħna bħala regolatur tal-professjoni sabiex inħeġġu aktar nies u studenti jidħlu għal dan il-kors. 

IĊ-CHAIRPERSON: L-Onor. Graziella Attard Previ. 

ONOR. GRAZIELLA ATTARD PREVI: L-ewwel nett, grazzi talli ngħaqqadtu magħna hawnhekk. Il-punt kruċjali li qegħdin niddiskutu llum huwa minħabba li sirna nafu li f’dawn l-aħħar snin, fin-nuqqas ta’ social workers ġew ingaġġati social welfare professionals. Nafu li s-social workers huma regolati bil-liġi u anke d-definizzjoni tal-irwol tagħhom jaqa’ taħt il-Kap. 468 Artikolu 3 filwaqt li m’għandek l-ebda qafas legali li jirregolarizza s-social welfare professionals. 

L-ewwel nett xtaqt nistaqsikom meta kienet l-ewwel darba li sirtu tafu bl-ingaġġ tas-social welfare professionals u jekk intom kontux konxji li b’xi mod jew ieħor dawn is-social welfare professionals qegħdin jagħmlu tasks li jaqgħu taħt social work tasks? X’kienet il-pożizzjoni tagħkom ġaladarba sirtu tafu li ġew ingaġġati dawn il-professionals li kienu qegħdin jagħmlu xogħol ta’ social work? X’seta’ jsir biex tiġi regolarizzata aktar is-sitwazzjoni? Biex ngħaqqad mal-fatt ta’ kif ġiet affettwata il-professjoni tas-social work, l-ewwel nett qisu ngħatat l-idea li kulmin għandu l-kwalifika tal-B.A. Hons, tkun xi tkun il-kwalifika, jista’ jagħmel xogħol ta’ social work. Intom qbiltu ma’ din id-deċiżjoni li ttieħdet? U taħsbu li din kompliet tgħarraq id-dinjità tas-social worker u kompliet tagħti daqqa ‘l isfel lil din il-professjoni? 

Xi ħaġa oħra li xtaqt ngħaqqad hija li filwaqt li l-professjoni tas-social work m’għandhiex pakkett finanzjarju daqshekk attraenti, b’mod partikolari at entry point, naħseb li hemm ukoll il-punt kruċjali li s-social worker ftit li xejn għandu lok biex jagħmel private practice. Għall-kuntrarju tal-professjonijiet l-oħra, ftit hemm opportunità li tkompli tissupplimenta fuq il-professjoni tiegħek bħala social worker. Forsi tispjegawlna wkoll id-differenza bejn social worker u social welfare professional ġaladarba qed ngħidu li wieħed huwa warranted mentri l-ieħor le.  

IS-SUR MIKE ORLAND: Grazzi ħafna tal-intervent tiegħek. Li nista’ ngħid hu li n-nomenklatura ta’ social welfare professional hija waħda mill-ħafna nomenklaturi li jeżistu, jiġifieri hemm ħafna professjonijiet li huma linked. Sfortunatament, f’dak li għandu x’jaqsam mas-social welfare professional, minħabba li huwa wkoll social work, bla dubju jista’ joħloq ħafna konfużjoni bejn x’inhu social welfare professional u x’inhu social worker. Naħseb li fil-prattika ta’ kuljum, għalkemm jeżistu job descriptions differenti, kemm huma qrib ta’ xulxin dawn il-job descriptions tista’ toħloq diffikultà biex wieħed jgħid jien social worker u naf x’qiegħed nagħmel u jien social welfare professional u naf x’qiegħed nagħmel u naf li xogħli huwa distint minn dak ta’ social worker.  

Naħseb li l-isem sfortunatament huwa misleading ħafna. Kwestjoni li għalina, anke għax nirregolaw ftit l-etika tal-professjoni, hija xi ħaġa li ma togħġobniex għax aħna rridu nkunu ċerti li dawk in-nies li għandhom bżonn il-professjoni tagħna jafu mingħand min qegħdin jinqdew, u allura jafu l-background akkademiku tal-persuna li qed taqdihom. Il-pożizzjoni tagħna dejjem kienet li social welfare professional huwa isem li fl-assenza - speċjalment f’dan il-vakuum - ta’ ħafna social workers jista’ ikun li qed joħloq diskrepanzi. 

To be fair fl-inkjesti li ġew mgħoddija lilna biex ninvestigaw qatt ma kellna lil xi ħadd ... Il-liġi tgħid ċar li l-Bord għandu s-setgħa li jinvestiga kwalunkwe persuna li tgħid li hija social worker mingħajr ma tissostanzja din il-claim bl-istudji tagħha kif ukoll bil-warrant. U allura jkun importanti li aħna jkollna dawn is-senjalazzjonijiet jekk xi ħadd ikun qed juża t-titlu ta’ social work b’mod qarrieq meta hu impjegat bħala social welfare professional jew xi ħaġa oħra. Jiġifieri jista’ jkun receptionist f’entità, f’NGO, jew jaħdem mal-Gvern, m’għandu l-ebda dritt u huwa misleading għall-klijent tiegħek li tipprova tintroduċi lilek innifsek jew tiffirma dokument uffiċjali ta’ rapport, speċjalment f’dak li għandu x’jaqsam mat-teknikalitajiet li hija l-professjoni tagħna li kapaċi tinvestiga, u li tgħid li inti social worker.

Naħseb li rridu nkunu proattivi u jekk nistgħu nibdlu xi ħaġa f’dak l-element nibdluha, però irridu nifhmu wkoll li d-dinja tal-għajnuna soċjali ma tistax timxi biss fuq is-social workers, jiġifieri s-social welfare professionals jistgħu jagħtu l-impenn tagħhom imma ovvjament ma jistgħux jużaw għodda li ma ġewx imħarrġa fihom. Ħafna drabi dawn in-nies għandhom B.A. Hons. f’suġġetti oħra, li jistgħu jitgħallmu ħafna on the ground, però ma jfissirx li inti tilħaq il-livell ta’ professjonist. Jekk għandek farmaċista li dejjem taqra r-riċetti tat-tabib ma jfissirx li għada pitgħada jista’ jidħol xi ħadd u din se taqbad tippreskrivilu hi l-mediċini! Nursing aid li taħdem kuljum fl-istess ward ma’ grupp ta’ nurses se titgħallem ħafna minn dak li jkunu qegħdin jagħmlu n-nurses imma ma tistax tiddeċiedi li tagħmel dak li jagħmlu n-nurses. L-istess is-psychology assistant. Dan ma jagħmilx dak li jagħmel is-psychologist. U tajjeb li naċċertaw ruħna li fis-social work, bħala professjoni, inkomplu naħdmu bis-social workers! Dan ukoll jagħti ftit prestiġju lis-social worker, u allura jgħin fir-ritenzjoni tal-ħaddiema għax naħseb li hija waħda mill-ikbar downfalls. Minbarra li nistgħu ngħidu li mhux ħafna nies jagħżlu l-professjoni, jista’ jkun ukoll li għandna problema ta’ ritenzjoni ta’ dawn in-nies. 

Ix-xogħol dwar l-issue tas-social welfare professionals beda qabel il-ħidma ta’ dan il-bord. Naħseb li bdiet aktar minn sentejn ilu. Fil-fatt meta ħadt over jien, diġà kien hemm komunikazzjoni għaddejja bejn l-entitajiet kollha li naħdmu flimkien u rappreżentanti tal-Maltese Association of Social Workers (MASW) kif ukoll l-Università ta’ Malta bħala l-unika entità li l-liġi tiddikjara li għandha tikkwalifika s-social workers. Ikolli nammetti li ma nafx meta daħal is-social welfare professional (SWP) bħala lessiku jew bħala job description. 

IĊ-CHAIRPERSON: L-Onor. Albert Buttigieg. 

ONOR. ALBERT BUTTIGIEG: L-ewwel nett grazzi tal-parteċipazzjoni tagħkom. Nagħmel referenza għal diskussjoni li qajjimt inti kif ukoll l-Onor. Bartolo fuq in-nuqqas ta’ social workers. Naħseb li lil hinn mill-problemi finanzjarji u mill-pakkett finanzjarju, għalkemm dak huwa wieħed mill-fatturi prinċipali, naħseb ukoll li s-soċjetà tilfet dan is-sense of caring, u allura jekk qed tgħix f’soċjetà fejn kulħadd huwa għal rasu, fejn kulħadd sar egoist, l-ewwel jien u t-tieni jien u ma jimpurtanix minn ħaddieħor, hemmhekk se jsir diffiċli li nifhmu l-gost li tgħin lil ħaddieħor. Naħseb li s-social worker, lil hinn mill-kwalifiċi u lil hinn mill-akkademja, dejjem għandu dak il-valur prinċipali li huwa s-sense of caring lejn ħaddieħor. Fir-realtà, jekk social worker m’għandux l-inklinazzjoni li jgħin lil ħaddieħor ...

IS-SUR MIKE ORLAND: We can do without him in the profession. 

ONOR. ALBERT BUTTIGIEG: ... ikun qed jagħmel aktar ħsara milli ġid. U allura, naħseb li filwaqt li kont qed tgħid li qed tagħmlu catchment area, naħseb li rridu nitkellmu aktar fuq sens ta’ edukazzjoni li ngħallmu lit-tfal tagħna minn età żgħira s-sense of caring, li naħsbu f’ħaddieħor, u jekk ħaddieħor ikun għaddej minn mument diffiċli nipprovaw ngħinuh. B’hekk tkun qed tipprepara d-dispożizzjoni ta’ xi ħadd li ‘l quddiem irid jagħmel din is-sejħa bħala x-xogħol tiegħu. Tajjeb li niffokaw fuq żgħażagħ jew fuq studenti li jridu jagħmlu l-volontarjat għax il-fatt li qed tagħmel il-volontarjat, diġà qed tagħmel xi ħaġa li qed tgħin lil ħaddieħor. Bħala volontarjat illum għandek oqsma differenti, mill-kura tal-annimali sal-kura tal-persuni. 

Xi ħaġa oħra li nixtieq nistaqsi hija fuq żewġ issues li nħoss li huma marbutin mas-social work. U l-ewwel waħda hija l-kwestjoni tal-burnout. Ħafna drabi r-reklam tal-professjoni huwa l-professjonist stess. Pereżempju, jekk jien għalliem u jien imdejjaq jew jien burnt out, se nittrasmetti li jiena burnt out u li m’iniex kuntent fil-professjoni tiegħi! U dan jgħodd għall-professjonijiet kollha. Jekk għandek social worker li huwa burnt out minħabba diversi raġunijiet, jistgħu jkunu mhux tort tiegħu u jistgħu jkunu tort tas-sistema, imma dak huwa reklam negattiv miexi fit-triq. 

It-tieni issue hija li s-soċjetà qiegħda tinbidel, qiegħda ssir multikulturali, fejn qed ikollna mumenti ta’ persuni li qed jgħixu fostna b’kulturi differenti u l-Maltin, li għandhom opinjonijiet differenti, u kif is-social worker se jaddatta għal dik il-kultura. Niftakar meta kelli 23 sena kont il-Kenja, u kif wasalt hemmhekk ħadt xokk għax ċerti affarijiet ma kenux parti mill-kultura tiegħi. U allura kemm is-social worker qed ikun ippreparat biex jilqa’ għal dawn ir-realtajiet ġodda ta’ għajnuna għal dawn in-nies? 

IS-SUR MIKE ORLAND: Naħseb li s-social worker jiġi influwenzat ħafna minn dak li qed jiġri madwaru. Ħadd ma jista’ jgħid li s-soċjetà Maltija ma kellhiex żviluppi rapidi f’dak li ġara madwarna matul dawn l-aħħar snin. Il-ġenerazzjonijiet ta’ qabilna kienu nies li jridu jmorru l-għassa biex iċemplu mentri llum social worker nagħtuh l-equipment u l-client management systems biex ilaħħaq ix-xogħol tiegħu u jkun jista’ jagħmel xogħlu. Qegħdin f’era differenti u lis-social worker nipprovaw ngħinuh kemm jista’ jkun. Is-Social Work Profession Board qed jara li anke biex jiddistingwi l-professjoni tas-social work minn ħaddiema oħrajn li mhumiex mitluba li jżommu daqshekk mal-pass għax huma professjonisti mhux regolati, jew huma ħaddiema mhux regolati, fil-ġimgħat li ġejjin se jintroduċi - din il-ħobża ilha tinħema mill-bord ta’ qabel - dik li hija s-CPD policy. Din hemm żewġ elementi għalilha, li rriferejt għalihom inti Onor. Buttigieg. 

Hemm il-fatt li nassiguraw li dak li llum huwa mitlub mis-social worker, li jkun taħt superviżjoni fl-ewwel sentejn tal-ħidma tiegħu, jiġi estiż għal matul il-ħidma tiegħu fil-professjoni, jiġifieri mhux għall-ewwel sentejn biss. U t-tieni li s-social worker ikompli javvanza fl-istudji tiegħu billi jieħu interess f’dak li huwa taħriġ organizzat tul il-professjoni kollha. Qed ninqdew b’dispożizzjoni fil-liġi li tgħid li s-Social Work Profession Board jista’ jirtira jew jissospendi warrant ta’ xi ħadd li ma jkunx qed juri li għamel ċerta CPD. B’hekk indaħħlu CPD policy li tgħin u li taċċerta li kull social worker jagħmel il-ħin dovut għalih importanti, għas-superviżjoni tiegħu, biex ikun jista’ jiddiskuti dawk l-affarijiet li finalment qed iwassluh għal burn out, through is-superviżjoni mingħand warranted social worker. Kif ukoll li jtella’ ċerti sigħat ta’ training biex naċċertaw li mhux jien ħriġt mill-Università fl-2005, iggradwajt dak iż-żmien, ġibt il-warrant fl-2007, u minn dak iż-żmien ‘l hawn ma qrajtx biċċa ktieb u ma ħadtx interess sabiex nattendi konferenza internazzjonali, fil-każ tiegħi fuq addictions għax jien naħdem Sedqa, u nippretendi li qed nagħti servizz li huwa in line mad-drogi diversi li għandna llum u mal-prattiċi fil-ħidma soċjali li għandna lllum. 

Din hija xi ħaġa li ħdimna fuqha sabiex issaħħaħ din l-entità li jiena professjonist li qed inkompli naħdem tul is-snin biex nappartjeni f’din il-professjoni. Ovvjament, li wieħed idaħħal is-CPD tiegħu għand il-Bord qed jagħtih iċ-ċans li l-warrant tiegħu jiġi renewed kull sentejn. Dak hu l-ħsieb tagħna. Qegħdin niffinalizzawha wara li ġbarna ftit feedback wara konsultazzjoni. Se nkunu qegħdin inkellmu xi employers ukoll, jiġifieri l-ħsieb tagħna hu li niltaqgħu ma’ min iħaddem għax dan se jġib ftit obbligi fuq min iħaddem sabiex jaċċerta li l-ħaddiema tiegħu jiġu mogħtija l-opportunità biex iżommu dan il-warrant għax iservi lilu bħala employer, iservi lill-ħaddiem u jservi wkoll lill-klijent tiegħu. 

IĊ-CHAIRPERSON: L-Onor. Graziella Attard Previ. 

ONOR. GRAZIELLA ATTARD PREVI: Ħa nżid xi ħaġa fuq dak li għadek kif għedt. Filwaqt li huwa tajjeb ħafna li l-professional social worker ikompli dejjem jiżviluppa u jżomm mar-realtajiet li dejjem ikunu qegħdin jiżvolġu, hawnhekk issa qegħdin naraw li se nitfgħu, rightly so, aktar fuq id-development tas-social worker u din se tiġi marbuta ma’ jekk tiġix estiża jew le l-warrant. Mela allura hawnhekk qed tikber aktar l-importanza li naċċertaw li żgur m’hemmx xi ħaddiema oħra li b’xi mod jew ieħor qegħdin jagħmlu rwoli ta’ social worker għax dawn mhumiex qed ikunu regolarizzati b’dan il-mod. Nistgħu nispiċċaw f’sitwazzjoni li s-social worker se jkollu dawn iċ-checks and balances kollha in place filwaqt li mbagħad għandek professjonisti oħra, jew li qed jissejħu social welfare professionals, li qed jagħmlu tasks li b’xi mod jew ieħor m’hemm l-ebda regoli fuqhom. Forsi tista’ tikkumenta aktar fuqha din? 

Xtaqt nerġa’ nieħdok fuq in-nuqqas ta’ social workers. Meta sirtu tafu b’din ir-realtà li dejjem qiegħda tikber, x’azzjonijiet ħadtu? Tkellimtu mal-awtoritajiet? Ressaqtu xi proposti dwar kif nistgħu nattiraw aktar social workers? Semmejtu wkoll l-importanza li nżommu s-social workers jaħdmu aktar on the ground. X’kienu dawn il-proposti u x’reazzjonijiet kellkom? 

IS-SUR MIKE ORLAND: Aħna konna għamilna pożizzjoni ċara u kienet ħarġet ukoll press release dwar il-pożizzjoni tagħna. Xi ħaġa li konna ressaqna kienet l-inċentiva għall-istudenti biex ovvjament nattiraw aktar studenti. U permezz tal-Baġit li għadda jidher li s-social work students qegħdin jirċievu stipendju ftit ogħla minn dak ta’ studenti oħrajn. Jidhirli li hemmhekk fadal ftit ħidma x’nagħmlu. Forsi nistgħu naċċertaw ukoll li n-nies li qed jagħmlu Masters in social work jingħataw din l-inċentiva wkoll. Huwa mezz kif aħna nattiraw lin-nies għax bħalma nitilfu social workers lejn professjonijiet oħra bħal mhuma terapija, aħna nattiraw social workers ġodda minn professjonijiet oħra għax il-Masters in social work huwa wkoll an entry degree għal nies li qegħdin jitilqu minn professjonijiet oħra jew minn xogħlijiet oħra. U dik kienet waħda mill-ftit proposti li ġew implimentati. 

Dwar l-issue tas-social welfare professionals, kif għedt, jekk jista’ jinbidel dak it-titlu naħseb li tgħin u ma jidhirlix li din hija prattika li waqfet. Tajjeb wieħed isemmi li mhijiex fir-remit tagħna li ngħidu li ma tistax teżisti l-kelma “social welfare professional”, jiġifieri hemmhekk għandna ftit issue biex nieħdu r-responsabilità u l-oneru li tinbidel dik il-ħaġa. Tkellimna dwar il-fatt li dawn is-social welfare professionals jirċievu inċentiv ta’ flessibilità fuq il-post tax-xogħol tagħhom biex ikunu jistgħu jattendu għall-Masters in social work. Jidher li hemm ċerta disponibilità, però din nafha fuq livell personali, min-naħa tal-post tax-xogħol tagħna teżisti u, ovvjament, jeżistu nies li jaħdmu id f’id ma’ social workers oħra f’entitajiet li huma NGOs, u ma nafx jekk dawn il-possibilitajiet jingħatawlhomx. 

L-issue mhijiex biss fuq is-social welfare professionals imma għandek professjonijiet oħra qrib ħafna tas-social work, bħalma huma l-outreach workers, ir-recovery personnel u l-community workers. Dawn huma kollha nies li b’xi mod jew ieħor jagħmlu xogħol id f’id mas-social work, u li bħas-social welfare professionals irridu nkunu attenti biex naraw li verament ikunu distinti mis-social work. M’għandniex issue biss bit-terminoloġija “social welfare professionals”. Din ma tintużax kullimkien, ma tintużax f’kull entità imma għandna ħafna pockets u spots. Għal dan il-għan nixtiequ li fil-futur inkunu nistgħu nipproponu ċerti tibdiliet fil-liġi li jsaħħu u jindikaw liema huma l-irwoli partikolari li jistgħu jsiru biss mis-social workers ħalli b’hekk inkomplu nagħlqu din id-diskrezzjoni ta’ rwoli li tista’ toħloq ħafna konfużjoni. Sfortunatament illum il-liġi ma tagħtix dak il-boundary f’dak li għandu x’jaqsam mat-tip ta’ xogħol eżatt li social worker għandu jagħmel jew li ħaddieħor ma jistax jagħmlu bħala social work. 

DR ANITA GIORDMAINA: Fil-fatt hija l-isfida ta’ kull regolatur li l-emendi fil-liġi jkunu b’inqas speditezza mill-bdil fil-qasam soċjali. Filwaqt li l-qasam soċjali jinbidel b’aktar speditezza, il-liġi ma tiġix emendata jew mibdula bl-istess speditezza, u allura there’s always room for improvement. Kif qalet tajjeb iċ-Chairperson, kienu qed jiġu esplorati l-possibilitajiet li jiġu diskussi biex it-terminu ta’ social worker u l-qasam tas-social work jiġi aktar kwalifikat biex dejjem jiddistingwixxi ruħu u jkun jidher ta’ livell ogħla minn dawn il-community workers u dawk il-professjonisti - lanqas huma professjonijiet - li mhumiex regolati bl-istess liġi. 

IĊ-CHAIRPERSON: Jidher li m’hawnx aktar mistoqsijiet. Ħa nagħmel xi mistoqsijiet jien issa. Kont se nistaqsi fuq ir-reserved activities. Pereżempju, fuq livell Ewropew nafu li jkun hemm reserved activities li jiddistingwu professjoni minn oħra. F’dak li għandu x’jaqsam mal-psikologi jidhirli li r-reserved activities ikunu psychometric testing. Xtaqt inkun naf jekk il-liġi Maltija hijiex in tandem mad-direttivi tal-Unjoni Ewropea. Imbagħad xtaqt nistaqsi wkoll dwar meta tiġu biex tagħtu l-warrant lil xi ħadd barrani, x’inhu l-eżerċizzju li tagħmlu? Ovvjament dan ma jkunx għamel il-B.A. Hons. in Social Work li toħroġ mill-Università ta’ Malta u l-liġi tgħid mingħalija li jrid ikun ekwivalenti tagħha. On the same grounds, la diġà jsir dan l-eżerċizzju, f’dak li għandu x’jaqsam mas-social welfare professional, u f’dak li għandu x’jaqsam mal-outreach workers u l-oħrajn kollha, jistax isir l-istess eżerċizzju biex naraw xi skills gaps jeżistu biex ikun hemm pathway oħra mingħand dawn il-professionals biex ikunu jistgħu jsiru social workers? 

IS-SUR MIKE ORLAND: Ħa nibda minn dak li għandu x’jaqsam mal-barranin. Aħna biex nirregolaw in-nies li qed juru interess fil-professjoni Maltija li nagħmlu hu li we dissect unit by unit it-transcript li tipproduċi l-persuna. Through id-dispożizzjonijiet Ewropej għandna dik li hija t-traskrizzjoni li wieħed jista’ mill-ewwel, jekk huwa warranted mill-Ewropa, dak irid jiġi assimilat hawn Malta. Id-diskussjoni tagħna fuq dan il-fatt kienet dejjem jekk inħalluhomx jaħdmu b’warrant barrani jew inkella b’warrant Malti. Il-pożizzjoni tal-Bord kienet li dejjem jiġi issued warrant għax dak jagħtini ċ-ċans li nieħu azzjonijiet fuq dik il-persuna. Jekk naħdem bil-warrant barrani jkun il-bord regolatorju barrani li jista’ jieħu azzjoni u allura mhux bilfors li jagħtini ċans li nwaqqaf lil xi ħadd li jkun qed jaħdem. Jiġifieri dak I transpose it ai termini tad-direttivi u nagħtih il-warant Malti, b’numru Malti li jista’ jiġi regolat min-naħa tiegħi. 

Rigward third country nationals ikolli nara t-transcript u nagħtihom ċans jibdew jaħdmu bħala ħaddiema soċjali f’Malta u jridu jgħaddu mill-proċedura Maltija. Jiġifieri dik il-persuna qiegħda taħdem Malta u għalhekk trid timxi mal-liġi Maltija li tgħid li jrid ikollok kondotta nadifa, li tkun ħdimt taħt superviżjoni għal sentejn u allura l-proċess tagħha tal-warrant irid jibda mill-bidu. To be fair hemm pajjiżi Ewropej li l-warrant ma jeżistix għalihom filwaqt li hemm oħrajn li mhuwiex obbligatorju. Pereżempju, tista’ taħdem f’ċerti livelli ta’ xogħol jew f’ċerti impjiegi u m’għandekx għalfejn tkun warranted mentri f’oħrajn trid tkun warranted. Pereżempju, fl-Italja hemm id-diffikultajiet biex iġġib din l-informazzjoni għax għandek xi erba’ reġistri differenti u fil-Ġermanja għandek reġistru f’kull stat! 

Però nitolbu b’mod ċar id-dokumentazzjoni li trid tiġi translated biex inkunu ċerti li dak li qegħdin naqraw qed jagħmel sens għalina. Niċċekkjaw il-units u l-MQF levels però lanqas l-MQRIC mhu biżżejjed biex jgħidlek jekk dak li sar huwiex tal-istess livell. Jgħidlek li huwa livell tal-B.A. Hons Malti jew livell ta’ Masters Malti imma l-kontenut jaf ikun differenti. Pereżempju, kellna xi ħadd li kellu livell ta’ social education imma trid tkun mirqum u tibda tara ftit credit credit. U ssib li m’hemmx bażi li tista’ tgħidlu dan jista’ jaħdem bħala social worker. Jifhem il-pedagoġija b’mod soċjali f’dak li għandu x’jaqsam mal-edukazzjoni, u allura ġieli jkollok tirrifjuta nies li jkunu qegħdin japplikaw. Aħna fl-aħħar dejjem nispiċċaw ngħidulhom li jekk huma interessati jeżisti l-Masters in Social Work li jistgħu jidħlu għalih.  

IĊ-CHAIRPERSON: Għamiltu xi ħaġa fuq l-iskills gap bejn dawk li qegħdin jaħdmu f’ċerti livelli u għandhom job title li mhuwiex social worker ħalli jkunu jistgħu jingħataw it-taħriġ li jonqoshom ħalli eventwalment jiġu warranted? 

IS-SUR MIKE ORLAND: Ngħidlek id-dritt le. Il-Bord m’għamilx eżerċizzju ta’ skills gap individwali. Ovvjament, il-kollegi tagħna tal-Università ta’ Malta għandhom dawn is-sentejn Masters li huma opportunità. Tibqa’ l-mistoqsija li jekk xi ħadd li beda jaħdem bħala full-timer kemm se tiswieh din il-ħaġa biex jieqaf għal sentejn u b’hekk jidħol fil-professjoni tagħna?! Għalhekk tkellimna u enfasizzajna mal-Ministru fuq il-fatt li hemm bżonn dispożizzjonijiet li juru ċerta flessibilità. Aħna nifhmu li fil-kontroversja kollha tas-social welfare professionals, dawn huma nies li, kif għedna, qed juru dispożizzjoni li jkunu available għal din il-professjoni, li għandhom studji li b’xi mod jew ieħor poġġewhom xi mkien qrib, imma ma nafux kemm ġew qrib. Li hu żgur hu li huma l-eqreb lejn is-settur tagħna. Jekk hemm xi ħadd li nistgħu nġibuh onboard malajr dawn huma s-social welfare professionals u għalhekk noqogħdu attenti wkoll li filwaqt li nagħmlu distinzjonijiet ċari, nibqgħu b’idejna miftuħa li kull min joffri possibilità li dawn in-nies jiġu onboard, aħna nieħdu pjaċir għax naraw li akkwistajna nies li diġà missew mas-settur u li għandhom feel għalih. They are the closest to become social workers by profession. 

DR ANITA GIORDMAINA: Tajjeb li wieħed jinnota li dawn is-social welfare professionals ma jaħdmux f’iżolament. Ovvjament dejjem ikun hemm social worker responsabbli għal dak li jkun qed jagħmel, jiġifieri hemm barra u fuq livell ta’ soċjetà dawn in-nies ma jagħmlux ix-xogħol f’iżolament imma għal kull deċiżjoni li jieħdu dejjem ikun hemm a warranted social worker li huwa responsabbli għal kull rakkomandazzjoni tagħhom. Huma kulma jagħmlu hu li jirrakkomandaw lis-social workers. 

IĊ-CHAIRPERSON: Nirringrazzjakom ħafna tax-xogħol tagħkom u talli lqajtu l-istedina tagħna. Nawgurawlkom aktar xogħol ta’ fejda fi ħdan il-Bord. 

DR ANITA GIORDMAINA: Grazzi lilkom u grazzi tal-ħidma sfiqa tagħkom lejn il-pajjiż.  

IĊ-CHAIRPERSON: Nistieden issa lid-Dipartiment tal-Ħidma Soċjali u bi pjaċir insejjaħ lill-kollegi tiegħi, il-Professur Sue Vella, il-Professur Maureen Cole u Dr Claudia Psaila.  

IL-PROFESSUR SUE VELLA (Kap tad-Dipartiment tas-Social Work u Social Policy fi ħdan l-Università ta’ Malta): Sinjura President, nirringrazzjakom tal-istedina.  Miegħi llum għandi lil Prof. Maureen Cole li m’għandhiex bżonn introduzzjoni imma for the record hija pioneer fis-social work education. Għandha aktar minn 30 sena f’dan il-qasam u se tispjegalkom l-iżvilupp ta’ din il-professjoni. Il-Prof. Cole kienet ukoll l-ewwel Dekan tal-Fakultà tas-Social Wellbeing u l-Kap tad-Dipartiment tagħna. We are all her godchildren. Miegħi għandi wkoll lil Dr Claudia Psaila, psychologist u social worker, u hija wkoll membru tas-Social Work Profession Board. Madankollu llum qiegħda hawnhekk bil-kappell tad-dipartiment tagħna. 

Is-social work hija professjoni li żviluppat aktar minn 30 sena ilu, u naħseb li jekk hemm xi ħaġa sabiħa ħafna dwar il-professjoni hija li nbniet fuq kollaborazzjoni bejn l-istakeholders kollha mill-bidu nett. Kull pass li għamlet il-professjoni kien f’kollaborazzjoni mal-istakeholders  u din għalina hija importanti ħafna. Il-ħidma soċjali hija missjoni bbażata fuq tliet pilastri; l-għarfien, il-ħiliet u l-valuri li huma inseparabbli. Forsi din hija waħda mir-raġunijiet għat-tħassib tagħna dwar l-iżvilupp tas-social welfare professionals minħabba li l-għarfien, il-ħiliet u l-valuri huma kollha inseparabbli fil-professjoni. Però fuq dan se nisimgħu aktar lil Prof. Cole. 

IL-PROFESSUR MAUREEN COLE: Jien li se nagħmel hu li se nitkellem ftit fuq kif żviluppa s-social work education. Imbagħad se nitkellem ftit fuq l-issue tas-social welfare professionals u forsi x’jista’ jsir għax naħseb li huwa importanti li bħala social worker l-orjentament tiegħi dejjem hu kif nistgħu nirrisolvu dawn l-issues. Bdejt b’din mhux għax kienet fil-bidu imma għaliex naħseb li hija waħda mill-aktar affarijiet importanti. Tajjeb ngħidu li f’pajjiżna bdejna s-social work bħala edukazzjoni għas-social workers fis-snin tmenin. U allura hija xi ħaġa pjuttost ġdida u huwa importanti li nifhmuha. Din hija professjoni ġdida u allura naħseb li meta jkun hemm dawn l-isfidi għall-professjoni se jinħassu aktar. Din mhijiex bħall-mediċina jew bħall-avukati li ilhom stabbiliti ħafna u li xejn ma jmisshom. Din il-professjoni għadha żgħira u allura kien fis-snin tmenin meta nħass dan il-bżonn. L-ewwel course fis-social work kien ta’ diploma. 

Imbagħad lejn l-aħħar tas-snin tmenin beda l-B.A. Psychology and Social Studies, fejn kienu jistgħu jieħdu jew social work bħala option jew jagħmlu diploma side by side. Dak kien il-proċess. Xi ħaġa li ġrat fis-snin disgħin kienet li kien hemm green paper intitolata “Caring Society in a Changing World”, fejn kien hemm dan l-isforz  biex naraw il-ħidma soċjali bħala professjoni ċentrali f’dak li għandu x’jaqsam mas-servizzi soċjali. Hemmhekk waħda mill-affarijiet li ssemmiet għall-ewwel darba kienet din l-idea li s-social workers jingħataw warrant. Dan kien fl-1990. Qiegħda nsemmiha għax nixtieq nenfasizza ħafna li din tant hija xi ħaġa ġdida li għadna qegħdin nitgħallmu fuqha. Fl-1993 kienet l-ewwel darba li offrejna l-B.A. Hons Degree in Social Work. U minn dak iż-żmien lil hawn dejjem bqajna noffru degree ta’ erba’ snin. Aktar tard se nitkellmu fuq l-istruttura tad-degree wkoll. 

Ħaġa oħra li xtaqt insemmi hija li meta qed nitkellmu fuq dan il-kunċett, fejn għandek nies oħra li qed jagħmlu xogħol li jixbaħ lis-social work, xi ħaġa importanti li tiġri waqt il-course hi li l-persuni jiġu soċjalizzati fil-professjoni. L-ewwel semmejna l-importanza li n-nies ikollhom orjentament lejn dak il-qasam. Jiġifieri min jiġi biex jagħmel social work, bħal kull professjoni oħra, irid ikollu dik l-inklinazzjoni. Jien mhux se mmur nagħmel nursing jekk m’għandix ħajra għal dak il-qasam. Barra minn hekk, waqt il-course hemm proċess importanti ħafna, fejn inti qiegħed tiġi soċjalizzat fil-professjoni.  Il-valuri, x’jagħmlu n-nies bil-professjoni, x’tinkorpora fiha, eċċ., huwa proċess li jibda waqt il-course. 
Fl-1996 offrejna darba biss post-graduate diploma fis-social work. Fil-fatt, bħalma qed jiġri bħalissa, dak iż-żmien kien hemm nuqqas ta’ social workers u bdejna nistaqsu lilna nfusna x’nistgħu nagħmlu. Biex tħarreġ lil xi ħadd fuq medda ta’ erba’ snin huma twal u allura ridna naraw x’nistgħu nagħmlu biex inħarrġu lin-nies aktar malajr. U konna għamilna darba biss post-graduate diploma in social work li, fir-realtà, issa għamilnieh Masters għax ma kienx jagħmel sens li toffri post-graduate diploma biss. Barra minn hekk, meta għamilnieh dik id-darba, wara li evalwajna l-course anke man-nies li għamluh, kienu qalulna li ħassew li kien sar malajr wisq f’sena u nofs. Issa l-Masters fis-social work huwa ta’ sentejn. 

Fl-2002 waqqafna d-Diploma in Social Work għar-raġuni li s-Social Work Profession Act, Kap. 468 tal-Liġijiet ta’ Malta jistipula li d-degree fis-social work hija l-basic minimum requirement biex issir social worker. U allura ma kienx jagħmel sens li nibqgħu noffru d-diploma. Però, hemm ħafna nies bid-diploma li għadhom jaħdmu sal-lum. Issa qed jirtiraw għax qegħdin jikbru. Bejn l-2000 u l-2010, minbarra l-kors bażiku tas-social work ta’ erba’ snin, bdejna noffru wkoll korsijiet speċjalizzati, bħal pereżempju, kors fis-social work management, kors qasir fis-social work supervision u għamilna Masters bi speċjalizzazzjoni fil-ħidma mat-tfal u l-familji. Naħseb din hija xi ħaġa oħra li hija importanti fil-ħidma soċjali, li bil-mod il-mod qegħdin nirrealizzaw kemm l-ispeċjalizzazzjonijiet huma importanti. Barra minn hekk, kif inhu maqsum ix-xogħol l-enfasi hija ħafna fuq l-ispeċjalizzazzjoni, fuq ix-xogħol mat-tfal, xogħol ta’ ħarsien tat-tfal, xogħol fil-qasam tal-vjolenza domestika, l-addictions, eċċ. Il-kors li noffru aħna huwa ġeneriku, jiġifieri persuna tista’ tagħżel kull qasam imma jkollha bżonn speċjalizzazzjoni. 

Fl-2018 offrejna għall-ewwel darba l-Masters in Social Work, li semmejna aktar qabel, meta rrealizzajna li hemm bżonn tas-social workers u għedna li hemm nies hemm barra li forsi għamlu korsijiet oħrajn. Fil-fatt, kont qiegħda nara l-informazzjoni fuq is-social welfare professionals u hemm ħafna minnhom li jkunu eleġibbli għal dan il-kors. Aħna ma ridniex nagħlqu bibien u, fil-fatt, il-Masters fis-social work tista’ tagħmlu b’any degree. Mela jekk jiġi xi ħadd b’degree fl-insurance, fl-accounts jew fil-kummerċ, jista’ jagħmel dan il-kors. L-unika ħaġa li jrid ikollhom aktar volontarjat. Min jiġi b’degree fix-xjenzi soċjali jkollu numru ta’ sigħat ta’ volontarjat. Għandna nies b’degree fl-ekonomija. U allura naħseb li n-nies li jagħmlu l-Masters fis-social work qegħdin isaħħu ħafna l-professjoni. Mhux għax l-under graduates ma jsaħħuhx imma qegħdin iġibu cross fertilisation and innovative perspective. 

S’issa kellna disgħa li spiċċaw il-programm u bil-mod il-mod it’s gaining momentum. Bħalissa għandna 15-il student reġistrat. Li għandna tajjeb - Dr Claudia Psaila se tispjega fuqha din – hu li l-kors tista’ tagħmlu full-time jew part-time. U dik hija importanti. Aħna dejjem konna flessibbli ħafna f’dak li għandu x’jaqsam mal-kors tas-social work, jiġifieri anke l-B.A. Hons dejjem offrejnieh full-time u part-time. L-ewwel nett għax inkunu nixtiequ niġbdu l-adulti u dejjem kellna adulti li wara li jkunu għamlu xi ħaġa oħra f’ħajjithom jiddeċiedu li jidħlu għal dan il-kors. Dawn huma importanti fis-social work għax kif tafu intom il-ħidma ta’ social worker tant hija komplessa u tant hija diffiċli li l-preparazzjoni fil-ħajja hija ta’ valur kbir. 

Fl-2020 offrejna wkoll Masters of Arts in Research fis-social work u fis-social policy għax id-Dipartiment joffri wkoll degrees fis-social policy u anke fil-management of social care services. L-ewwel għedna li aħna nirrispondu ħafna għal dak li jkun qed jiġri fil-qasam u fil-fatt il-Masters fil-management of social care services bdejnieh għax kellna talba mill-FSWS biex noffru dan il-kors. 

DR CLAUDIA PSAILA: Kif konna qed ngħidu aktar qabel hemm żewġ pathways għas-social work; il-B.A. Hons fis-social work li huwa four year full-time course jew six to eight years part-time course. U hemm ukoll il-Masters of social work (MSW). Dan il-kors huwa bħala rispons għall-bżonnijiet ta’ aktar social workers fil-pajjiż, kif ukoll għall-fatt li qegħdin nirrealizzaw kemm żdiedu l-kumplessitajiet fil-qasam soċjali. Jekk għandek persuna li diġà għandha ċerta formamentis, li diġà għaddiet mill-esperjenza tal-Università u mbagħad tagħżel verament b’għajnejha miftuħin is-social work, hemmhekk diġà qed naraw ħafna frott. L-MSW tista’ tagħmlu fuq sentejn full-time jew erba’ snin part-time. Jiġifieri noffru dik il-possibilità ukoll.   

Din is-sena vera ħadna pjaċir li għandna numru ta’ social welfare professionals li qed jagħmlu dan il-course u qegħdin nieħdu pjaċir ukoll li anke l-istakeholders qed jilqgħu l-istedina tagħna biex kemm jista’ jkun inrawwmu dawn in-nies. Dawn huma nies li diġà qegħdin fis-settur u huma stess qed jgħidulna kemm qed isibuh ta’ ġid dan il-kors u kemm qed jirrealizzaw li r-responsabilitajiet li qed iġorru mhumiex lesti għalihom. Għandi studenti quddiemi li jgħiduli dan id-diskors u hija xi ħaġa li xtaqt insemmiha.  

Bħala edukazzjoni għandna t-teorija li ġejja mis-soċjoloġija u mill-psikoloġija u għandna specific social work theory and methods. Inħarrġu lill-istudenti tagħna tajjeb ħafna fil-helping skills, jiġifieri it’s very strong u għandna practical placements li huma importanti ħafna. It is supervised u naraw ċerti running outcomes. Xi ħaġa li nixtieq ngħid ukoll hija li kemm mir-rapporti tal-external examiners kif ukoll jiena Erasmus co-ordinator tas-social work, u parti mir-responsabiltà tiegħi hija li noħloq agreements ma’ universitajiet barra minn Malta u li nilqgħu studenti barranin fostna li jiġu jagħmlu placements hawnhekk, u aħna nagħmlu l-istess ħaġa bl-istudenti Maltin, u b’unur kbir ngħid li l-placements huma identiċi, anzi kultant kellna sitwazzjonijiet li ċerti universitajiet ħadu xi ħaġa minn għandna li huma ma kellhomx. Aħna nagħmlu l-istess ovvjament, imma fuq livell ta’ standards qed ngħidu standards għoljin immens. 

Niffokaw ħafna fuq il-professional development tal-istudent and we focus on socialising the student. Trid tieħu ż-żmien biex issir u tieħu l-identità ta’ social worker u minħabba l-fatt li fis-social work qed taħdem ma’ ħafna tbatija u kumplessitajiet, niffokaw ukoll fuq il-personal development tal-istudent. Nagħtu ħafna enfasi fuq l-iżvilupp personali tal-istudent. Għandna wkoll l-element ta’ riċerka fejn jagħmlu t-teżi u l-external examiners tagħna dejjem kienu impressjonati bil-livell li l-istudenti tagħna jilħqu. 

Nixtieq ngħidilkom kelmtejn fuq it-two practical placements. These are within the standards ta’ barra minn Malta. Għandna żewġ placements; kemm lill-undergraduate kif ukoll bil-masters degree. Fl-ewwel placement niffokaw aktar fuq l-engagement and assessment. Again, f’dawn il-placements l-istudenti jkollhom learning outcomes, ikollhom ċerti affarijiet li jridu jilħqu, ċerti proċessi, ċerti rapporti li jridu jagħmlu, and they are closely supervised by a practice teacher li hija social worker, kif ukoll tutor mill-Università. Din hija l-istess sistema li jużaw barra minn Malta. It-tieni placement huwa intervention and eveluation. Il-B.A. Hons jagħmlu 700 hours of placement filwaqt li l-MSW jagħmlu 750 hours of placement. 

IL-PROFESSUR MAUREEN COLE: Xi ħaġa li ssemmiet diġà hija n-nuqqas ta’ social workers. Hawnhekk għandkom din l-informazzjoni, fejn ipprovajt nieħu l-korsijiet kollha differenti li kellna tas-social work u n-numri. Bdejt mill-1996 u bqajt sejra sal-2022. Din id-data ġejja mill-uffiċċju tar-reġistratur tal-Università. U kif qed taraw kellna perjodi b’numri żgħar; 21, 19 u 20, imma kien hemm perjodu fl-2008 fejn kellna 43 li kienu qegħdin jagħmlu s-social work. Aħna qatt ma għalaqna bibien u din hija xi ħaġa importanti li ngħiduha. Qatt ma kellna numerus clausus u qatt ma għalaqna bibien. Għall-B.A. Hons. irid ikollok Matsec certificate u m’għandekx specific course requirements, jiġifieri jrid ikollok is-soċjoloġija, eċċ. Ovvjament min ikollu ċerta preparazzjoni se tgħinu. Imma l-iskop tagħna dejjem kien li nħallu l-bibien miftuħin beraħ. L-esperjenza għallmitna li, jiġu minn fejn jiġu l-istudenti, pereżempju kellna studenti li ġew bil-matematika. Jien stess studjajt il-chemistry, il-physics u l-biology. Hemm min ġie mil-liġi li mbagħad, meta jiġu fil-ħidma soċjali, imur tajjeb ukoll. U allura qatt ma għalaqna bibien. 

L-ewwel semmejna l-importanza li nħeġġu n-nies għas-social work minn kmieni. Din hija professjoni li ż-żgħar forsi llum jafu aktar biha imma din mhijiex professjoni bħalma għandek tabib, avukat jew teacher. It-tfal żgħar ma jafux x’inhuma social workers. Barra minn hekk, sfortunatament, fil-media ħafna drabi s-social workers jiġu rappreżentati bħala dawk in-nies li qed jeħdulek it-tfal, bħala dawk li qed jipprovaw jagħmlu xi ħaġa li biha se tweġġa’, u allura m’hemmx dik l-impressjoni ta’ xi ħadd li qed jagħmel il-ġid. Dawn huma affarijiet li rridu naħdmu ħafna kontra tagħhom. Riċentement in-numri naqsu, jiġifieri kellna 20, 21 u fl-aħħar sena għandna 20. Però, li qed jiġri hu li qed jiżdiedu tal-MSW, jiġifieri l-MSW kif kont qed ngħidilkom għandna 15 bħalissa. 

Dan l-aħħar id-dipartiment ipprova jagħmel speċi ta’ tracer study imma għadna ma studjajnihx biżżejjed ir-riżultat tiegħu. Wieġbu għalih 180 minn total ta’ 670 gradwati fis-social work, jiġifieri kellna response rate ta’ 26%, which is not too bad. Waħda mill-affarijiet li laqtuni hija l-young age at graduation, jiġifieri 117 iggradwaw ta’ 23 sena. L-Onor. Buttigieg semma l-burnout. Jekk għandek persuna ta’ inqas minn 23 sena li diġà qed tidħol fi problemi komplessi mmens u ta’ diffikultajiet enormi, dik hija issue kbira u allura rridu nagħtuhom kemm nistgħu appoġġ. L-appoġġ tagħna mill-ewwel irid ikun kbir u għalhekk dak li semma s-Sur Orland, u ċjoè l-kwestjoni tar-riċerka. L-Ingliżi għamlu supported first year of practice għax hemm ħafna riċerka li turi li l-ewwel sena tal-prattika tħoll u torbot kif il-persuna se taħdem fil-professjoni. Fil-fatt aħna nixtiequ nagħmlu xi ħaġa simili. 

Nixtiequ nagħmlu proġett ta’ riċerka mal-cohort li ħiereġ issa biex naraw x’tip ta’ sapport għandhom, però mhux inkellmu lilhom biss imma nkellmu wkoll lis-supervisors tagħhom biex forsi niżviluppaw xi tip ta’ kors u sapport flimkien mal-FSWS. Fil-fatt għandna kollaborazzjoni mal-FSWS fuq din il-ħaġa. Ħaġa oħra li kienet laqtitni kienet li proporzjon kbir kienu sodisfatti bil-kwalità tal-kors li ħadu u fost dawk li wieġbu kien hemm 68% li komplew l-istudji tagħhom. Dawn huma kollha affarijiet pożittivi. Kif kont qed ngħid, naħseb li l-professjoni għamlet passi ta’ ġgant fi żmien qasir ħafna. Issa għandna numru ta’ persuni li qegħdin jippreparaw għall-Ph.D fis-social work. U naħseb li dawn huma kollha affarijiet importanti. Ħa naqsam ftit ideat mhux tagħna biss imma li ġew meħudin mill-istatement li kien sar mis-Social Work Profession Board, l-Association of Social Workers u d-Dipartiment fuq is-social welfare professionals. 

DR CLAUDIA PSAILA: Huma suġġerimenti li ressaqna. 

IL-PROFESSUR MAUREEN COLE: Diġà semmejna l-preparazzjoni, kemm teoretika kif ukoll prattika, tal-persuni li jipprattikaw il-professjoni. This is not the case f’dak li għandu x’jaqsam mas-social welfare professionals li, kif qed ngħidu, għandhom grad però mhux grad li jippreparak għall-prattika u, kif kienet qed tgħid Dr Psaila, fil-placements l-istudenti għandhom learning outcomes u kompetenzi li jridu jilħqu li huma severi. Ikollna studenti li ma jgħaddux mill-prattika u allura jien nitħasseb ħafna kif għandek nies li m’għandhomx din il-preparazzjoni u li qed jagħmlu xogħol li jixbah ħafna lil tas-social workers, u li xi kultant huwa l-istess. 
Persuna hija wkoll marbuta ma’ kodiċi ta’ etika u allura li tirregola l-imġiba tiegħek. Il-kelma “professional” għandha implikazzjonijiet marbuta magħha. L-ewwel nett inti marbut b’kodiċi ta’ etika u t-tieni għandek community sanction. Il-warrant xi jfisser? Il- warrant ifisser li l-komunità qed tgħidlek li inti tista’ taħdem bħala social worker. Aktar kmieni s-Sur Orland kien qed isemmi b’ħafna dettall l-attenzjoni kbira li ssir min-naħa tal-Bord meta jkun hemm nies barranin biex nassiguraw li huma jilħqu l-istess standards. Għaliex? Għax biex joħroġ il-warrant aħna rridu nassiguraw li l-istandards huma l-istess, u li din il-persuna hija marbuta wkoll bl-istess kodiċi ta’ etika. Qalilna li aħna ma naċċettawx il-warrant li ġej minn barra għax irridu nassiguraw li l-komunità tagħna kuntenta b’din il-persuna. U naħseb li din hija issue kbira. 

Issa se nitkellem ftit fuq in-nomenklatura. Irid ikun hemm job description li jagħmel distinzjoni ċara bejn is-social workers u dawk li qed jissejħu social welfare professionals. Jiġifieri r-roles, it-tasks u r-responsabilitajiet iridu jkunu differenti u l-klijenti jridu jkunu jafu li dawn huma differenti. Kif tafu, il-klijenti tas-social welfare agencies huma klijenti vulnerabbli ħafna, u allura ħaqqhom l-aqwa servizz, aktar minn ħaddieħor. Anzi aktar ma tkun vulnerabbli, aktar jistħoqqlok l-aħjar servizz. U rridu nassiguraw li dawn qegħdin jieħdu l-aħjar servizz. Issa jien tinkwetani li persuni li mhumiex marbutin b’kodiċi ta’ etika qegħdin jisimgħu affarijiet kunfidenzjali, li qegħdin jidħlu f’affarijiet sensittivi u delikati għall-aħħar. Ovvjament mhux qed ngħid li bilfors se jiksru l-kunfidenzjalità imma mhumiex marbutin, u allura hemmhekk għandek problema. 

DR CLAUDIA PSAILA: U mhux bilfors huma konxji minn ċerti implikazzjonijiet tal-aġir tagħhom. Din hija parti wkoll mill-preparazzjoni tagħhom l-Università, li inti ssir aktar konxju tar-responsabilitajiet tiegħek, tad-dmirijiet tiegħek, tal-interventi tiegħek u ta’ x’jiġri jekk ma tintervejnix jew jekk ma tintervejnix sewwa. Sfortunatament dawn la ma jkunux tħarrġu minna jew minn università simili bħal tagħna mhux se jkollhom din il-preparazzjoni. 

IL-PROFESSUR MAUREEN COLE: Ħa ngħid xi ħaġa li kien qal wieħed psikologu; il-problema ta’ xi ħadd li ma jkunx jaf hi li jpoġġilek fuq il-pajp tan-nifs u ma jindunax! Mhijiex ċajta din. Jekk jien ma nifhimx se nidħol ħdejn pazjent u se npoġġi fuq il-pajp tan-nifs u lanqas ninduna! U ma’ nies vulnerabbli din hija aktar serja għax xi kultant mhumiex kapaċi jitkellmu jew jirrealizzaw li qed issirilhom il-ħsara. Jiġifieri aktar ma tkun vulnerabbli inqas hemm ċans u allura naħseb li din hija xi ħaġa importanti. 

Ħa nitkellmu ftit fuq x’nistgħu nagħmlu. Naħseb waħda mill-affarijiet li rridu nagħmlu hija li trid tinbidel in-nomenklatura. Naħseb il-fatt li qed nużaw il-kelma “professional” hija misleading għax dawn mhumiex professionals. Meta tgħid “professional” qed tgħid xi ħaġa partikolari. Hemm tifsira partikolari għall-kelma “professional” u naħseb dik hija importanti. Nistgħu forsi nużaw il-kliem “support workers”. L-Amerikani jużaw “social worker associate”. 

IĊ-CHAIRPERSON: Skużawni imma xtaqt niċċara dan il-punt; dik ġejja mill-fatt li kull persuna li għandha degree u li taħdem f’entità tal-Gvern hija meqjusa bħala professional officer at Scale 10. Jiġifieri mhijiex intiża biex toħloq konfużjoni imma dak huwa r-raġunament. 

IL-PROFESSUR MAUREEN COLE: F’dan il-kuntest toħloq konfużjoni u dik hi l-problema. Hemm nomenklaturi oħrajn li nistgħu nużaw. L-Amerikani jużaw “social work associates”, jiġifieri hija ċara li din il-persuna qiegħda taħdem ma’ social worker. Issa mhux bilfors dik il-kelma hija tajba għalina. Pereżempju, kien hemm is-suġġeriment biex ngħidu “support workers”. Hemm ħafna xogħlijiet li jistgħu jagħmlu s-support workers bħal, pereżempju, li jakkompanjaw lill-klijenti għal appuntamenti importanti, biex jagħmlu monitoring ta’ klijenti, biex isegwu r-referrals, biex jgħinu bl-applikazzjonijiet għal ċerti servizzi, eċċ. Fl-aħħar irrid nenfasizza li huwa importanti li dan isir taħt is-superviżjoni ta’ social worker. Ir-responsabilità tal-każ m’għandhiex tkun f’idejn is-social support workers imma dejjem għandu jibqa’ fir-responsabiltà tas-social workers għax is-social worker għandu r-responsabilità u l-liability. 

Ma nafx kif m’aħniex qegħdin nitkellmu fuq professional liability. Jekk jiġri xi ħaġa min se jieħu r-responsabilità, anke responsabilità legali? Kultant ngħid ċerti affarijiet jaqbżulna. Diġà semmejnieha li għandna nagħtuhom inċentivi biex jagħmlu l-MSW u naħseb li dik hija s-soluzzjoni. Kemm jista’ jkun persuni li jaħdmu f’dan il-qasam għandhom jingħataw inċentivi. L-ewwel semmejna wkoll il-kwestjoni tar-retention ta’ social workers għax dik hija issue kbira. Minbarra l-kondizzjonijiet tax-xogħol, bħall-pagi, hemm kondizzjonijiet oħra bħar-rispett lejn il-professjoni, is-sapport, eċċ. 

IĊ-CHAIRPERSON: Grazzi. L-Onor. Davina Sammut Hili. 

ONOR. DAVINA SAMMUT HILI: L-ewwel nett nirringrazzjakom tax-xogħol kollu li tagħmlu għax naħseb li aktar milli professjoni din hija vokazzjoni għax qed tkunu ta’ ġid għas-soċjetà. Allaħares ma kenux il-professjonisti bħas-social workers li qed ikunu ta’ spalla għan-nies vulnerabbli. Huwa interessanti l-Masters of Social Work u naħseb li din hija opportunità oħra għal dawk li forsi raw li l-professjoni li kienu għażlu oriġinarjament mhijiex verament il-professjoni tagħhom u naħseb li b’dan il-Masters qed nattiraw numru ta’ studenti li verament jixtiequ jidħlu f’din il-professjoni ta’ social work. Naħseb hija xi ħaġa interessanti ħafna. Ir-requirements għal Masters in Social Work hija B.A. Hons jew jista’ jkun hemm xi requirements oħra li wieħed għandu bżonn biex jinkiteb għal dan il-kors? 

DR CLAUDIA PSAILA: Aħna kellna studenti li kienu għamlu d-degree tal-liġi imma jista’ jkollok in social policy, psychology, criminology, youth studies u tista’ tkun ġej ukoll minn courses oħrajn. Imbagħad tagħmel differenza kemm għandek bżonn toffri sigħat ta’ social care experience, fejn irid ikollok 65% and over fid-degree. 

IĊ-CHAIRPERSON: Naħseb il-mistoqsija kienet jekk tridx tkun Honours jew inkella hux general degree. 

IL-PROFESSUR SUE VELLA: Le, mhux bilfors Honours imma kif qalet Dr Psaila, 65% minimum average u mbagħad għandek a number of hours of practice, 150 hours of experience jekk ikunu ġejjin ... 

IL-PROFESSUR MAUREEN COLE: ... with a social science. 

DR CLAUDIA PSAILA: And 500 hours over a period of ten years up to the point of the beginning of the course, jiġifieri in October. 

IL-PROFESSUR MAUREEN COLE: Ten years għandhom ħafna. Jista’ jkun li inti kont għamilt volontarjat … 

DR CLAUDIA PSAILA: Pereżempju, anke Scouts. 

IL-PROFESSUR SUE VELLA: Ikunu qatgħu ftit and they would like to come back. 

DR CLAUDIA PSAILA: Kif qed tgħid inti kultant biex tidħol fis-social work mhux bilfors tkun taf li għandek dik il-ħajra ta’ 14, 15 jew 18-il sena. Ħafna drabi anke l-esperjenza tal-ħajja turik li tixtieq, u allura it is a much more positive choice. U l-commitment tal-istudenti nara differenza kbira fuq livell emozzjonali, il-commitment emozzjonali, il-commitment akkademiku, kemm jixtiequ jkunu social workers. 

ONOR. DAVINA SAMMUT HILI: Jien għandi A level fis-sociology. Din kienet il-linja tiegħi li nidħol fis-social work imma mbagħad ħafna mill-ħbieb tiegħi u familjari bdew jgħiduli li jien tant nisma’ bi problemi u għandi l-problemi tad-dar, se nsib xogħol fejn se naffaċċja aktar problemi?! Hija xi ħaġa li l-istudenti hemm barra qed nagħtuhom perspettiva differenti tax-xogħol ukoll. Imma huwa settur li jogħġobni ħafna. 

DR CLAUDIA PSAILA: Fil-verità għalhekk aħna nagħtu ħafna enfasi fuq l-iżvilupp personali u professjonali biex l-istudent ... Jgħidulek li huma sensittivi wisq jew li huma hekk jew hekk. Imma dak huwa parti mix-xogħol tagħna biex ngħinu lill-istudenti jitgħallmu kif ikunu ta’ spalla għal ħaddieħor mingħajr ma jassorbu żżejjed l-uġigħ ta’ ħaddieħor. Għal dak għandek it-teorija, il-valuri u l-iskills imma għandek ukoll il-personal development, li jien nagħmel ħafna enfasi fuqu. 

IL-PROFESSUR MAUREEN COLE: Għalhekk is-superviżjoni fil-prattika hija daqshekk importanti, u verament qiegħda nieħu gost li se nagħmlu s-CPD għax hija importanti ħafna. Fil-fatt l-area tal-expertise tiegħi hija supervision u l-istandards internazzjonali jgħidu li għandu jkollok supervision mill-ewwel ġurnata sal-aħħar ġurnata tal-prattika tiegħek. 

IĊ-CHAIRPERSON: Kont se nistaqsi kemm spiss? 

IL-PROFESSUR MAUREEN COLE: Fuq kemm spiss hemm standards internazzjonali li jgħidu li in the first two years of practice weekly supervision, which we don’t do, imma mbagħad jonqos. Ovvjament in-natura tas-supervision tinbidel. Però għandha tkun tul il-professjoni kollha għax aħna ninbidlu wkoll u ngħaddu minn affarijiet differenti. U forsi l-mewt ta’ xi ħadd qrib tiegħi se taffettwani meta jien qed naħdem ma’ nies li għaddejjin minn … Jiġifieri aħna ninbidlu. 

IĊ-CHAIRPERSON: L-Onor. Graziella Attard Previ. 

ONOR. GRAZIELLA ATTARD PREVI: L-ewwel nett grazzi talli ġejtu hawnhekk. Jiddispjaċini li ma kontx preżenti għall-preżentazzjoni kollha. U nħossni at home ħafna magħkom. Nista’ ngħid li l-Professur Cole kienet strumentali fil-formazzjoni tiegħi, anke Dr Psaila u Prof. Vella. Issa ħalli mmorru lura għar-raġuni li ħloqna din id-diskussjoni. L-importanza tas-social workers u li kważi kważi huma ewlenin fil-qasam soċjali, huma l-frontliners fil-qasam soċjali, però għandna din ir-realtà li rridu naċċettawha u ċjoè li hawn nuqqas tagħhom. U issa nibtu dawn is-social welfare professionals. Xtaqt nagħmlilkom l-istess mistoqsija li għamilt lis-Social Work Professions Board; meta intom bħala Università ta’ Malta sirtu tafu b’dan it-tip ta’ ingaġġ ġbidtux mill-ewwel l-attenzjoni ta’ dan l-overlap? U kif għedt tajjeb inti Prof. Cole, li b’din in-nomenklatura qed tagħti dan in-nuqqas ta’ ċarezza. Il-proposti u l-concerns li għamiltu tħossu li qegħdin jiġu mismugħa? Nifhem li bħala social welfare professionals l-aktar li huma ngaġġati huma fl-FSWS. Il-problema donnu qiegħda hemmhekk l-aktar. X’taħsbu li jista’ jsir, anke permezz ta’ dawn it-taħdidiet li qegħdin nagħmlu, sabiex tiġi ratifikata din is-sitwazzjoni u, kif għedt tajjeb ħafna, fl-aħħar mill-aħħar għall-professjonisti imma anke sabiex nassiguraw li l-klijenti li huma l-aktar vulnerabbli tassew jingħataw l-aqwa servizz li ħaqqhom jingħataw. 

IL-PROFESSUR SUE VELLA: Sirna nafu fin-nofs tal-2021, fejn kellmuna dwar din l-issue, iltqajna mal-MASW u mal-Bord. Iltqajna darbtejn, u mill-ewwel fassalna joint statement li ntbagħat mill-Bord fi Frar 2022 wara ħafna diskussjoni. Imbagħad aħna ħriġna statement separat sena wara. Malli sirna nafu b’din l-issue bdew id-diskussjonijiet mal-istakeholders. Issa jekk ġejniex mismugħa I can’t answer that question. Esprimejna t-tħassib tagħna mhux darba u nassumi li ġejna mismugħa. Soluzzjonijiet naħseb jeżistu kif diġà semmiet il-Prof. Cole. Nifhmu li d-domanda hija ferm ikbar min-nies available. 

L-Onor. Buttigieg semma wkoll a culture change għax forsi caring professions m’għadhomx appealing għaż-żgħażagħ, with considerable financial burdens to bear, avolja l-pagi mhumiex baxxi ħafna imma, kif għedt inti qabel, at entry point il-pagi ma jikkomparawx ma’ occupations oħrajn. Bħala dipartiment nipprovaw nagħmlu outreach biex nattiraw liż-żgħażagħ. Smajna wkoll permezz ta’ mistoqsija parlamentari li qed isiru taħdidiet - almenu sena ilu - mal-MCAST sabiex jiġi offrut degree fis-social work ukoll. Ma nafx x’se jkun ifisser dan għall-istudent body imma lesti li nikkollaboraw. Għandna 30 sena ta’ esperjenza fit-taħriġ tas-social work, jiġifieri I’m saying on record li aħna lesti li nikkollaboraw. Forsi jappella għal gruppi akbar ta’ studenti. 

Rigward l-isem, bħalma semmiet il-Professur Cole, nistgħu nfittxu isem ieħor which is less misleading. Nifhem il-punt li professional officer huwa użat fis-servizz pubbliku però, anke hemmhekk, ma nafx jekk japplikax biss għall-professjonijiet l-oħra jew inkella it’s used more loosely. Naħseb li it’s a bit misleading u nfittxu round the table, dejjem in a collaborative spirit, and we’re always ready to collaborate. Infittxu nomenklatura aħjar għax social welfare professional is an umbrella. Veru forsi jintuża imma jintuża bħala umbrella u mhux bħala rwol ċar, li hu distint minn dak ta’ social worker. Naħseb li għad hemm ix-xogħol xi jsir. 

IL-PROFESSUR MAUREEN COLE: Dan l-aħħar punt. F’waħda mit-tweġibiet tal-mistoqsijiet parlamentari kien hemm li din hija terminoloġija li tintuża barra minn Malta però, dik l-informazzjoni li kien hemm tagħti x’tifhem li din hija an umbrella term. Meta qed tgħid social service professionals qed tirreferi għall-professjonisti kollha li jaħdmu fil-qasam tas-servizzi soċjali, jiġifieri psikologi, psikoterapisti u counsellors. Mhijiex nomenklatura ta’ persuni speċifiċi, u naħseb hemmhekk kien hemm ...

DR CLAUDIA PSAILA: It’s a category. 

IL-PROFESSUR MAUREEN COLE: It’s a group. it’s an umbrella term and not a specific term. L-Amerikani jużaw social worker associates imma forsi dik mhijiex kelma li aħna kuntenti biha. Però il-kunċett ta’ associate huwa tajjeb, jiġifieri persuna li qed taħdem ma’ ħaddieħor. Naħseb dak il-kunċett tajjeb li jkun ċar li hija persuna li taħdem ma’ xi ħadd. 

ONOR. GRAZIELLA ATTARD PREVI: Fuq din tan-nomenklatura għandkom xi laqgħat ippjanati biex tkomplu tiddiskutu kif tistgħu tirrisolvu din iċ-ċirkostanza? 

DR CLAUDIA PSAILA: S’issa laqgħat oħrajn m’għandniex, però f’kull okkażjoni, inkluż fil-proposti li għamilna semmejnieha din li jkunu jissejħu support workers. Bħala rappreżentanta tal-Università u flimkien mal-Bord, meta ltqajna mal-Ministru semmejnieha kemm-il darba, kemm jien personali u kemm sħabi. Dawn huma affarijiet li żgur intqalu. Rigward x’jista’ jsir naħseb li s’issa qisu kulħadd donnu qed jenfasizza fuq l-importanza li dawk in-nies li forsi qed jagħmluha ta’ social welfare professionals jiġu inkoraġġuti min-naħa tal-employer u jagħtuhom il-flexibility fix-xogħol, forsi sponsorship għax kulħadd irid jgħix, jiġifieri din hija xi ħaġa li naraw minħabba l-fatt li ħafna min-nies li jiġu jkollhom ċerta età u allura jkollhom ċerta financial commitments. Allura forsi l-employer u l-Gvern joffri inċentivi kemm ta’ flessibilità ta’ xogħol kif ukoll ta’ sponsorship. 

Naf li hemm modi oħra ta’ sponsorship imma forsi l-importanza li ssir ukoll min-naħa tal-employer li jgħidlu jekk inti qed taħdem f’dan il-qasam ma tistax taħdem jekk ma jkollokx Masters in Social Work. Naħseb li din hija stand li trid issir b’aktar qawwa. U naħseb xi ħaġa importanti wkoll hija li d-distinzjoni trid tkun ħafna aktar ċara bejn is-support workers - għax lanqas irrid nuża l-kelma “social welfare professionals” aktar - u s-social workers. Id-distinzjoni trid tkun ħafna aktar ċara kemm fuq il-karta kif ukoll fil-prattika. Għax xi kultant ikollok imniżżel fuq il-karta imma mhux bilfors ikun qed isir hekk fil-prattika. Aħna ma nistgħux naħdmu waħedna. Il-Bord ma jistax jaħdem waħdu, jiġifieri rridu naħdmu flimkien u għalhekk qiegħda nieħu gost ħafna li intom sibtu ċ-ċans biex tisimgħuna u stidintuna minn dak il-lat. 

IL-PROFESSUR SUE VELLA: Kif għedna l-professjoni żviluppat dejjem madwar il-mejda. Every milestone fl-iżvilupp tas-social work kien madwar il-mejda with all the stakeholders. Naħseb għandna opportunità kbira sabiex din nindirizzawha flimkien u aħna dejjem lesti biex ngħinu. 

ONOR. GRAZIELLA ATTARD PREVI: Bħala soluzzjonijiet ikkonsidrajtu li l-professjoni jaf ikollha career progression? Illum ’il ġurnata l-aktar li tavvanza social worker huwa bħala senior social worker 2. Allura issa, anke bl-introduzzjoni ta’ CPDs jista’ jkun li forsi jkun hemm progression aktar għolja bħalma hemm fi professjonijiet oħra. Allura social worker li tagħżel li tibqa’ on the ground, fejn nixtiquha tibqa’, ikollha din it-tip ta’ progression. 

IL-PROFESSUR SUE VELLA: Għadna fil-bidu u I cannot speak fully, però, iva, qed nesploraw higher doctoral possibilities għall-practitioners. Għadna fil-bidu, però they are still early days. Qed naraw ftit ukoll liema nistgħu nagħmlu available bħala CPDs għall-practitioners. 

DR CLAUDIA PSAILA: Bħalissa għandna supervision fis-social work li qed jiġi offrut  bħala CPD plus, kif qalet il-Prof. Cole qabel, għandna wkoll studenti li qed jagħmlu Ph.D fis-social work. 

IL-PROFESSUR SUE VELLA: Qed nesploraw practitioner doctorate. 

IĊ-CHAIRPERSON: L-Onor. Albert Buttigieg. 

ONOR. ALBERT BUTTIGIEG: L-ewwel nett grazzi mhux biss talli qegħdin hawn imma anke tas-servizz li ilkom toffru għal diversi snin. Nixtieq nagħmel referenza u forsi nisma’ l-kummenti tagħkom fuq il-preżentazzjoni li għamiltu. Wieħed mill-pillars li semmejtu huwa l-importanza tal-valuri. Illum qegħdin ngħixu f’soċjetà fejn il-valuri jinqasmu f’dawk oġġettivi u f’dawk soġġettivi. X’tip ta’ valuri qegħdin tinsistu mal-istudenti? It-tieni ħaġa u norbotha wkoll mal-valuri hija li mhux l-ewwel darba, anke intom semmejtuha din, li jkollok persuni li jiggradwaw ta’ 23 sena. Filwaqt li din hija xi ħaġa pożittiva, fl-istess ħin tista’ tkun ukoll negattiva għax ta’ 23 sena għadek żgħir u l-esperjenza u l-maturità tiegħek tkun għadek ma żviluppajthomx u ma solvejthomx, allura ma tistax issolvi ta’ ħaddieħor. 

Anke jekk tkun qiegħed tagħmel social work ma’ xi ħadd li għandu baggage u storja kbira, dan jista’ jdaħħlek fl-ixkora mingħajr ma tinduna! Jien għamilt żmien naħdem is-Sedqa. U social worker ta’ 23 sena li kien qed jagħmel xogħol ma’ xi ħadd li ilu fl-addiction għal għaxar snin, li dan kien idaħħlu u joħoġru mill-ixkora u jimpressjonah kif irid! Allura kemm qegħdin nippreparaw lill-istudenti tagħna, ta’ 23 sena, sabiex isolvu l-problemi personali tagħhom, li probabbilment għandhom, u kif se jiffaċċjaw lil xi ħadd li għandu problemi kbar? Il-biża’ ta’ burnout hemm qiegħda. Jekk jien għandi 23 sena u qed inħabbat wiċċi ma’ xi ħadd li għandu għaxar snin addiction …

DR CLAUDIA PSAILA: Aħna għandna avenues differenti għaliha din li qed issemmi, fejn jaħdmu fuqhom infushom billi l-ewwel hemm ċerta study units matul il-kors, fejn iridu jħarsu lejhom infushom u jirriflettu fuqhom infushom. Hemm l-element terapewtiku, hemm ċerti courses li huma therapeutic, fis-sens li jħarsu lejhom infushom bħalma għandek sensitivity training kif ukoll ħafna reflective reflection. Dan jagħmluh tul l-istudy units kif ukoll fil-prattika tal-placements. Fil-prattika tal-placements huwa t-task ewlieni tagħhom li jirriflettu fuqhom infushom. Ovvjament, importanti li ngħidu li dan huwa proċess li huwa marbut mal-milestones psikoloġiċi ta’ student ta’ 23 sena. Jiġifieri ma tistax tippretendi li persuna ta’ 35 sena ... Ma tistax tagħmilha dik. Anke fuq livell psikoloġiku ma tistax tagħmilha. Aħna li nipprovaw nagħmlu hu li ngħinu lill-istudent tul dan il-vjaġġ, però acknowledging il-milestones partikolari. 

Ħaġa oħra li nagħmlu hi li naħdmu ħafna one to one mal-istudenti. Għandna dawk li ngħidulhom academic advisors. Jiġifieri kull persuna fid-Dipartiment għandha numru ta’ studenti li nsegwuhom mill-ewwel sena sar-raba’ sena fl-Honours u mill-ewwel sena sakemm jispiċċaw fil-Masters. Niltaqgħu magħhom regolarment imma mhijiex terapija. Meta jkun hemm bżonn ta’ terapija nużaw ħafna l-University Counselling Services.  Din nagħmluha ta’ spiss. 

ONOR. ALBERT BUTTIGIEG: Naħseb li hija xi ħaġa pożittiva li se jibda jiġi offrut is-supervision u naqbel magħkom li s-supervision għandha tkun - issa meta se ssir hija issue oħra - mill-ewwel sena ‘l quddiem għax, fir-realtà, hemm possibilità kbira li dan jiġi burnt out mill-ewwel. 

IL-PROFESSUR MAUREEN COLE: Meta qed nitkellmu fuq valuri, qed nitkellmu fuq valuri tal-professjoni. Għandek valuri fundamentali fil-professjoni, li taċċetta l-persuna, li tirrispetta l-persuna u ġustizzja soċjali. Fil-fatt, ħafna drabi s-social work is defined as a social justice profession. Il-kunċett ta’ ġustizzja soċjali tant huwa fundamentali fis-social work li tiġi deskritta bħala dik il-professjoni. Dawn huma l-valuri. L-ewwel inti semmejt il-bidla soċjali kbira, il-cultural competence. Aħna qed nagħtu ħafna importanza li l-persuni jkunu kompetenti kulturalment għax kull social worker illum qed jaħdem ma’ nies minn kulturi differenti, jiġifieri dawn huma l-valuri li qed nitkellmu fuqhom, li huma l-valuri tal-professjoni. 

L-ewwel semmejna kemm huwa importanti li l-persuna tiġi socialised into the profession, li inti, bil-mod il-mod, il-valuri tal-professjoni jsiru l-valuri tiegħek, jiġifieri li l-kompetenza kulturali tiegħi mhux waqt li qed nagħmel il-professjoni biss imma l-ħin kollu. Però, kif qalet tajjeb Dr Psaila, aħna naslu sa meta jispiċċaw il-course. Meta ngħidu superviżjoni, din mhijiex biss amministrattiva imma hemm komponent importanti li huwa ta’ support u li huwa edukattiv. Waħda mill-funzjonijiet ta’ supervision hija continued socialisation to the profession. Għalhekk importanti li tkun social worker li tagħtik is-superviżjoni għax tkun qiegħed titgħallem mingħand social worker oħra jew ieħor. 

DR CLAUDIA PSAILA: Li xtaqt inżid hu li anke fuq dan il-livell, kultant the personal and professional development jitwaħħdu jew ikun hemm diskrepanzi. U parti mix-xogħol tagħna hu li jekk l-istudenti għandhom ċerti valuri li mhumiex jew hemm ċerti diskrepanzi, aħna ngħinuhom jiżviluppaw dawk il-valuri, inkluż teoretiċi. Dak jieħu ż-żmien, jiġifieri four years jew two years. 

IĊ-CHAIRPERSON: Min-naħa tiegħi xtaqt nagħmilha ftit tal-avukat tax-xitan għax kif tafu jiena naħdem fl-istess Fakultà, naħdem f’dipartiment fejn qegħdin nisplodu bl-istudenti u nixtieq nistaqsi jekk għandkomx xi forma ta’ idea kif l-istudenti tagħna nkunu nistgħu norjentawhom aktar jew nagħmlu bridging biex nindirizzawhom aktar fejn ikun hemm l-aktar bżonn tagħhom? 

IL-PROFESSUR SUE VELLA: Il-Kap tad-Dipartiment tas-Psychology is-sena l-oħra  kellimna u staqsiena jekk jistax jgħin u ovvjament we welcomed that proposition with open arms. 

DR CLAUDIA PSAILA: Jiena coordinator tal-MSW ukoll u bħala dipartiment nagħmlu ħafna xogħol ta’ outreach. U qegħdin nipprovaw nirfinawha. Aħna nkellmu lill-istudenti, nibagħtu l-ittri lill-istudenti tal-final years tal-Fakultà u nitkellmu ħafna mal-FSWS, mal-Aġenzija Sapport u ngħidulhom fuq l-MSW li bħala social welfare professionals jistgħu jidħlu għaliha. 

IĊ-CHAIRPERSON: Forsi xi ħaġa li nistgħu nesploraw hu li aħna noffru l-baċellerat fil-psikoloġija u xi ħaġa oħra miegħu, u forsi dik ix-xi ħaġa oħra tista’ tkun social work biex imbagħad ikomplu telgħin għall-MSW. Forsi dik hija xi ħaġa li wieħed jista’ jikkonsidraha. Mistoqsija oħra biex inkun l-avukat tax-xitan li għandha x’taqsam mal-personal development. Jekk jiżdiedu ħafna n-numri, għax meta jiena kont studenta konna 15 fil-kors tal-psikoloġija, u allura kollha konna nafu lil xulxin, kulħadd lest li they socialise us into the profession, u naħseb li dan huwa verament importanti, imma meta issa żdiedu n-numri, u jien ikolli 150 student quddiemi, u forsi qed naslu f’pożizzjoni li intom tkunu fl-istess pożizzjoni, kif se tagħmlu biex tagħmlu dan il-personal development li tant hemm bżonn? 

IL-PROFESSUR SUE VELLA: Noħolmu biss. Anke kwart tan-numru tkun ħolma. But we will do it. 

IL-PROFESSUR MAUREEN COLE: Imbagħad naħseb li s-soluzzjoni hi li jkollok gruppi żgħar. Fi żmien il-psikoloġija niftakar li kien ikun hemm gruppi żgħar li mbagħad neħħewhom. Kien ikun hemm gruppi żgħar li kienu jagħmlu personal development, eċċ., imma ma baqgħux jagħmluhom. Dawn huma affarijiet li hemm soluzzjonijiet għalihom. Ikollok gruppi żgħar. Però, l-ewwel kont qed tgħid Onorevoli kif aħna għandna dawn in-nies kollha u intom m’għandkomx. Dan għaliex il-psikoloġija tiġbed iż-żgħażagħ f’dik l-età għax ikunu jridu jsiru jafu lilhom infushom mentri s-social work trid issir taf lil ħaddieħor. L-issue naraha bħala waħda kulturali. 

IĊ-CHAIRPERSON: Naħseb li joint degree tista’ tgħin ħafna. 

IL-PROFESSUR MAUREEN COLE: Iva, hija possibilità. 

IL-PROFESSUR SUE VELLA: Dalgħodu stess kont qed niddiskuti ma’ Edgar u Andrea imma f’dan il-każ psychology and social policy, gender and disability il-joint degrees. 

IL-PROFESSUR MAUREEN COLE: Social work aktar ikkumplikata. 

DR CLAUDIA PSAILA: Jistgħu jagħmlu l-MSW. 

IL-PROFESSUR MAUREEN COLE: Naħseb mas-social policy għax is-social policy jiftħilhom l-orizzonti, jew is-soċjoloġija, jiftħilhom orizzonti aktar wiesa’ tas-soċjal li huwa importanti għax inkella l-psikoloġija ġġiegħlek tħares aktar lejk innifsek introspectively. 

IĊ-CHAIRPERSON: Grazzi ħafna. Verament ħadt pjaċir li kellna ċans niddiskutu dan kollu għax naħseb li serviet ta’ ħafna ġid. Nispera li narawkom ma ndumux biex inkomplu niddiskutu dan is-suġġett għax huwa importanti ħafna. Nirringrazzjakom.

Issa se nistieden lil Malta Federation of Professional Associations, is-Sur James Licari u s-sur Demis Cachia. 

IS-SUR JAMES LICARI (President tal-Malta Federation of Professional Associations): Sinjura President, aħna nirrappreżentaw lill-Malta Federation of Professional Associations, jiġifieri m’aħniex social workers, imma bħala Federazzjoni kkonċernati ħafna fuq l-aspett konkret tal-professjoni. Il-professjonijiet kollha, mhux biss kwalifikati imma qed isegwu a code of practice u there is a follow-up. Il-bords mhux biss iħarsu lejn xi kwalifiċi għandhom imma li there is the supervision, li there is the follow-up, and one of the concerns li għandna, and it seems to be quite clear that we need to start engaging more on the educational system for the younger. Skużawni imma se naqleb għall-Ingliż għax inħossni aktar komdu nitkellem bl-Ingliż. 

We are noticing that this is a problem throughout the professions and it’s not just social work, but a lot of professions are not engaging enough young people to participate. Nowadays, a lot of younger people are looking at shortcuts, and when we create these aerial positions it’s something they take up because it’s easier to get to point B through point A than going one step at a time. The aspect of career; most of us have been brought up with the aspect of building a career, of building a profession but, unfortunately, the way things are going educational wise, from the younger age they are not looking at a career, but they are looking at how fast they can get there and how much money they are going to make. That’s the main thing. 

As a federation we have 17 associations affiliated with us, including MASW. One of the main suggestions is that you revise the nomenclature. My field is in conservation which is a very young field. I was there when we were building the Cultural Heritage Act, and if I can give this hint based on my profession, we had the situation where there were people who were also working and there was the idea of giving them the nomenclature of “conservation and restoration assistants”. To try and avoid that confusion, even for the general public, because once you’re talking about social worker or social welfare professional, there is still the same aspect and for the general public they are not going to ask you to show them your certificates. So, what we did in our profession was that instead of calling them conservation restoration assistants, we saw that the niche was on cultural heritage skills. So, we created a sector where there is cultural heritage skills personnel and it was regulated by the board. 

The warranting board also gives a practicing certificate to those working within the skill but the confusion on nomenclature is not there for the general public. There is the conservation restoration professional and there is the skills personnel, but there is no confusion in the nomenclature. So, if I can give that suggestion that the nomenclature changes and, obviously, that these sectors are regulated because as they said the vulnerable public are subject to being given the best service they could possibly be given. 

Another suggestion that the Federation has is that there needs to be more support. If the Government can help us out with that, with voluntary organisations, that’s another thing because apart from professionals gradually diminishing, participation in voluntary organisations is lacking a lot in Malta! You mentioned teaching children how to care for others. The aspect of voluntary work is that it’s the aspect of being altruistic instead of egoistic. Within the educational system there needs to be this outreach. You mentioned before the aspect that a lot of students are going into psychology and not into social work. Again, it’s also based on the projection of the media. You watch a lot of films, and you see the job of a psychologist being very interesting because you’re looking into the person, etc., and maybe it’s not as much on social work and in other professions. You hardly ever see a conservator in a film. So there needs to be this outreach starting from the young people because it cannot just target adults or targets our generation which are in their 30’s and 40’s. 

IS-SUR DEMIS CACHIA (Teżorier tal-Malta Federation of Professional Associations): Irridu noqogħdu attenti li din is-sitwazzjoni ma tiġrix fil-professjonijiet l-oħrajn ukoll għax inkella noħolqu rebus sħiħ! Jiena occupational therapist u naħdem l-isptar. Fl-isptarijiet hemm nuqqasijiet ta’ kull professjoni u rridu noqogħdu attenti li ma naqbdux xi kategorija ta’ nies li qegħdin jaħdmu l-isptar u għax dawn qegħdin jaħdmu fil-physiotherapy department nibdew insejħulhom physiotherapists. Irridu noqogħdu attenti li ma nużawx din is-sitwazzjoni biex noħolqu preċedent għax la jkun hemm preċedent faċli noħolqu sitwazzjonijiet oħra simili. 

IĊ-CHAIRPERSON: Naħseb fil-każ tal-isptar jgħin għax hemm distinzjoni bl-uniformi wkoll. Fl-isptar għandek xi ħaġa li qed turi li dak li jkun qiegħed f’ċerta professjoni partikolari. Naħseb dik tgħin mentri fl-aspett soċjali ħadd ma jilbes uniformi biex juri x’inhu. 

IS-SUR DEMIS CACHIA: L-ewwel irid ikollok uniformijiet għax jien ilni ħames snin mingħajr uniformi! 

IĊ-CHAIRPERSON: Ngħadduha wkoll. 

IS-SUR DEMIS CACHIA: Fl-isptarijiet veru suppost għandek l-uniformijiet mentri fil-komunità ma jkollhomx. Hemm professjonijiet li jaħdmu fl-isptarijiet mentali li ma jilbsux uniformi u anke f’ċerti areas tat-tfal, pereżempju, li ma jilbsux uniformijiet jew fil-komunità ma jilbsux uniformijiet.  

IĊ-CHAIRPERSON: L-Onor. Graziella Attard Previ. 

ONOR. GRAZIELLA ATTARD PREVI: L-ewwel nett grazzi talli ġejtu u naf li pparteċipajtu fit-taħdidiet li saru fejn qamet din l-issue tas-social welfare professionals li qed jiġu ngaġġati u li hemm mistoqsija kbira fuq jekk dawn humiex jagħmlu x-xogħol ta’ social workers. U d-darba ta’ qabel konna tkellimna wkoll mal-MASW kif ukoll mal-FSWS, jiġifieri qegħdin taqblu mal-MASW li n-nomenklatura hija problematika. U donnu għalikom, l-istakeholders ewlenin f’din l-issue, qegħdin tipproponu li jkun hemm bidla fin-nomenklatura. Min-naħa tagħkom qegħdin taraw li din taf tagħmel is-sitwazzjoni ħafna aktar ċara u aħjar, mhux biss għall-professjoni imma anke għan-nies li nagħtu servizz. X’taħsbu li jista’ jsir aktar jew x’taħsbu li qed iżomm - la hawn din id-deċiżjoni li qegħdin taqblu lkoll fuqha – milli jkun hawn din il-bidla fin-nomenklatura? 

Nixtieq ngħaddi l-kummenti tiegħi fuq dak li għedt inti rigward kif illum il-ġurnata l-istudenti jew iż-żgħażagħ aktar ifittxu xi ħaġa li se twassalhom f’post aktar malajr u li jagħmlu aktar flus għax f’dak il-każ nistgħu ngħidu mill-ewwel li bħala social work żgur li lanqas biss se jikkonsidrawha għax hija xi ħaġa li kif qed naraw trid tibqa’ taħdem fuqha ħajtek kollha u nibqgħu ngħidu li filwaqt li l-pakkett finanzjarju mhux daqshekk importanti imma fil-ħajja li qegħdin ngħixu llum il-pressures qegħdin fuq kulħadd. U mingħajr ma trid kulħadd se jħares għal dak ix-xogħol kollu li qed jagħmel x’se jkun qed irendilu. Naħseb li dak l-aspett irridu nindirizzawh ukoll. Meta għedt li hawn nuqqas ta’ professjonijiet nimmaġina li kont qed tirreferi għall-human professionals hux hekk? 

IS-SUR JAMES LICARI: On the basis of what we’ve seen within our associations this is throughout and not just in healthcare. It’s within the periti, l-inġiniera, l-ispiżjara, eċċ. They all have this issue that the numbers are dwindling. One other thing that came to mind when you were explaining is that within the younger generations, within the teenagers, we need to engage them into understanding the aspect of vocation which will lead to a profession. But the fact that it is a vocation, you have a passion for it and that is what is lacking here. It’s not just a job that you go from 7.00 a.m. to 4.00 p.m. or 7.00 a.m. to 5.00 p.m. and that’s it but it is your life, it is a lifestyle! 

ONOR. GRAZIELLA ATTARD PREVI: Kemm inkompli ma’ dak li għedt inti fuq li ma noħolqux preċedent. Fil-fatt naħseb li din kienet sitwazzjoni li diġà għaddejna xi ħaġa simili meta kien hawn nuqqas ta’ għalliema snin ilu u, għaldaqstant, ejja ma nerġgħux immorru lura f’dawk iċ-ċirkostanzi, fejn minħabba li jkollna nuqqas ta’ professjonisti f’xi tip ta’ professjoni naċċettaw li jkollna ħaddiema li mhumiex kwalifikati biex jagħmlu xogħol ta’ professjonist. 

IĊ-CHAIRPERSON: L-Onor. Albert Buttigieg. 

ONOR. ALBERT BUTTIGIEG: Nixtieq nagħmel aċċenn fuq dak li għedt inti u fuq dak li għedt jien qabel. Naħseb li tagħsar tagħsar inħoss li m’għandniex edukazzjoni tat-tfal u taż-żgħażagħ tagħna biex jaħsbu f’ħaddieħor. Naħseb li kieku aħna mis-sistema edukattiva tagħna ma ngħallmuhomx biss il-Malti, l-Ingliż u s-suġġetti l-oħra imma ngħallmuhom ukoll kif se nieħdu ħsieb xulxin, naf li hemm il-PSD u naf li hemm is-social sciences l-oħrajn imma rridu nnisslu fit-tfal dik il-vokazzjoni li jgħinu lil ħaddieħor. Ħa nagħmel statement imma se nikkwalifikah. Pereżempju, żgħażagħ jew tfal li attendew l-iScouts ħafna drabi jkunu nies li jaħsbu f’ħaddieħor, li jieħdu ħsieb lil ħaddieħor, eċċ. Allura ma taħsbux li wasal iż-żmien li nieħdu ħsieb il-caring professions tagħna u liż-żgħażagħ indaħħlulhom il-community services u allura parti mill-kurrikulu tagħhom, minbarra li jistudjaw il-Malti, l-Ingliż, eċċ. iridu jagħmlu wkoll xogħol ta’ volontarjat?

Sfortunatament għanda sistema li teżisti biss fis-Sixth Form meta fis-Sixth Form, ħafna drabi tkun trid toħroġ tiddeverti ma’ sħabek aktar milli taħseb f’ħaddieħor għax dik hija età partikolari. Tajjeb li kif ngħallmu l-Malti, l-Ingliż u s-suġġetti l-oħra, ikun hemm ħinijiet fejn iż-żgħażagħ, speċjalment minn Form 1 ‘il fuq, li jkollhom ħin għall-volontarjat u li jgħinu lil ħaddieħor. Naħseb b’hekk inkunu nissilna fiż-żgħażagħ u fit-tfal sens altruwistiku milli agħtini, agħtini u li dejjem irrid. 

IS-SUR JAMES LICARI: In actual fact l-MCAST għandhom din is-sistema ta’ apprenticeship and voluntary work. In fact they have to do a certain amount of credits, study units, to get their voluntary work credits, which is good but, as you’re saying, it should start from an earlier stage. 


IS-SUR DEMIS CACHIA: Fis-Sixth Form tkun diġà għażilt il-karriera tiegħek. Aħna nattendu ħafna careers u nipprovaw nitkellmu mat-tfal fuq il-professjoni imma ... 

IS-SUR JAMES LICARI: Ikunu diġà għażlu. 

ONOR. DAVINA SAMMUT HILI: Sfortunatament illum ħafna miż-żgħażagħ qed jagħżlu - m’għandi xejn kontra – xogħlijiet fejn il-pagi huma ħafna aħjar mill-paga ta’ professjonist ieħor. Naħseb li din hija battalja f’kull settur, fejn qed naraw żgħażagħ li they are shifting towards trends and jobs differenti milli kif konna qabel. Qabel konna xogħol mal-bank jew xogħol mal-Gvern għax job sigur, mentri llum iż-żgħażagħ qishom qed jirriskjaw - b’mod tajjeb għax huma jobs tajbin – għax qed jaraw il-paga milli aspetti oħra. 

ONOR. ALBERT BUTTIGIEG: Biex inkompli miegħek naħseb li t-tfal u ż-żgħażagħ m’aħniex qegħdin nesponuhom minn età żgħira fuq kemm huwa sabiħ li tgħin lil ħaddieħor. 




Ladarba tgħin lil ħaddieħor se jkollok sodisfazzjon li l-paga ma tagħtihilekx. 

IS-SUR JAMES LICARI: Imma rridu ngħinu wkoll lill-voluntary organisations biex ikomplu jaħdmu għax sometimes it’s even harder to do so if there is a lot of burocracy. Pereżempju, biex tibqa’ a voluntary organisation or if you’re competing for funds with not so many voluntary groups, it’s going to be hard. So, the aspect here is outreach. It’s outreach in general plus education, but on the specific topic we’re discussing today, the point of nomenclature is one of the basis, and if not the nomenclature, then you have to look at the regulation and the fact that there has to be some form of code of practice because that is how a profession is run. 

IĊ-CHAIRPERSON: Jidher li m’hawnx aktar mistoqsijiet u għalhekk nistgħu nagħlqu d-diskussjoni hawnhekk. Nirringrazzja lill-mistednin kollha tal-interventi tagħkom. Nirringrazzjakom.  

Fis-6.05 p.m. il‑Kumitat aġġorna għal data li kellha tiġi komunikata aktar tard. 

